
Davomi 2-betda

Bugun jahonda yuz berayotgan murakkab geosiyosiy jarayonlar, harbiy, 

siyosiy toʻqnashuvlar, oqibatini bashorat qilib boʻlmaydigan ziddiyatlar, 
global siyosiy va iqtisodiy beqarorlik, gibrid urushlar kabi tahdidlar va 
harakatlar davlatlar, xalqlar oʻrtasidagi hamjihatlik, oʻzaro manfaatli 
sheriklikni yanada mustahkamlashni kun tartibiga olib chiqmoqda. 

Bunday sharoitda mamlakatimizda 

amalga oshirilayotgan doʻstona va 
tinchlikparvar faol tashqi siyosat ikki va 
koʻp tomonlama aloqalar yangi bosqich 
va qamrovga ega boʻlishida bosh omil 
boʻlib, “Oʻzbekiston — 2030” strategiyasini 
amalga oshirish jarayoni mintaqaviy va 
global miqyosda yangi imkoniyatlar va 
vositalarni jalb etish, mintaqada barqaror 
va uygʻun rivojlanishni taʼminlashga xizmat 
qilmoqda. Bu borada Oʻzbekistonning 
Turkiy davlatlar tashkiloti doirasidagi 

Imkoniyat keng, uni oʻzlashtirish malakali kadrlarga bogʻliq
Soʻnggi yillarda qishloq xoʻjaligida kuzatilayotgan 
tub oʻzgarishlar, yangilanish jarayonida 
mirishkorlarimiz dunyoqarashi, mehnatga 
munosabati ham butkul oʻzgardi. Pirovardida, 
yildan-yilga samaradorlik ortib boryapti. Bu juda 
muhim omil. Birinchidan, agrar tarmoq rivoji oziq-
ovqat xavfsizligini taʼminlash bilan chambarchas 
bogʻliq. Ikkinchidan, qishloq xoʻjaligi qoʻshilgan 
qiymat yaratishda nisbatan katta ustunlikka 
ega. Mana shu jihatlardan kelib chiqib, sohaga 
bozor tamoyillari, ilgʻor tajriba va zamonaviy 
texnologiyalarni joriy etish bilan parallel ravishda 
malakali kadrlar tayyorlash masalasiga ham alohida 
eʼtibor qaratilayotir.

KENG MINTAQAGA TEGISHLI MUAMMOLARNI 
HAL QILISHDA UMUMIY YONDASHUVLARNI ISHLAB 

CHIQISH UCHUN YANGI MAYDON

O‘ZBEKISTONDA IQTISODIY HAMKORLIK TASHKILOTINING 
NAVBATDAGI SAMMITI BO‘LIB O‘TADI

IHTNING TOSHKENT SAMMITI: 

Tarixda ilk marotaba Iqtisodiy hamkorlik tashkiloti sammiti 
Oʻzbekiston poytaxtida boʻlib oʻtadi

Iqtisodiy hamkorlik tashkiloti 1985-yilda 
Tehronda (Eron) tashkil topgan mintaqaviy 
davlatlararo tuzilma hisoblanadi.

IHTning oʻzaro manfaatli savdo-iqtisodiy 
aloqalar va transport-kommunikatsiya so-

hasida mintaqaviy hamkorlikni rivojlantirish 
maqsad va vazifalari Oʻzbekiston manfaat-
lariga toʻla mos keladi.

Inson qadri uchun

Fargʻona shahridagi “Charxiy” 
mahalla fuqarolar yigʻinida 
yashovchi Dinara Ahmedova 
I guruh nogironi. Qoʻlida hunari 
boʻlmagani uchun qayerga 
ish izlab borsa, rad javobini 
olaverardi. Uning joniga  “Ishga 
marhamat” monomarkazi oro 
kirdi. Mahalla fuqarolar yigʻini 
tavsiyasi bilan markazdagi kursda 
oʻqib, maxsus  sertifikatga ega 
boʻldi.

ISHSIZLIKDAN XOLI HUDUDGA 

AYLANAYOTGAN FARG‘ONA

— Harakatlanishga qiynalaman, 
ammo qoʻl imkoniyatlarim yaxshi, — 
deydi Dinara oddiy qogʻozlardan turfa 
gullar yasash asnosida. — Uch oy 
bepul kursda oʻqib, stipendiya ham 
oldik. Asosiysi, oddiy xom-ashyodan 
tabiiy va goʻzal buyumlar tayyorlash 
hadisini berishdi. Endi uyda oʻtirib, 
hunar ortidan daromad topib, oilamizga 
koʻmak berish imkoniyatiga egaman. 

Munosabat

TARAQQIYOT DUNYOSINING YANGI MAKONI

8-9-noyabr kunlari Toshkentda Iqtisodiy hamkorlik tashkiloti 
(IHT) sammiti boʻlib oʻtadi.

Mamlakatimiz 1992-yil noyabr oyidan buyon mazkur tashkilotga  
aʼzo boʻlsa-da, ushbu tuzilma tarixida IHT doirasidagi koʻp 

tomonlama sammit ilk bor yurtimizda oʻtkazilmoqda.

faoliyati oʻziga xos ahamiyatga ega boʻlib, 
Tashkilot faoliyati samaradorligi, saʼy-
harakatlarning amaliy boʻlishida strategik 
ahamiyat kasb etmoqda.

Turkiy davlatlar tashkiloti 
rivojlanish evolyutsiyasi

Endilikda jahoniy qamrovga ega 
taraqqiyot dunyosiga yangi davlatlar, 
mintaqalar kirib kelmoqda. Yangi  siyosiy 
kuchlar paydo boʻlmoqda. Shu bois, xal-

qaro siyosiy munosabatlarda ham jiddiy 
oʻzgarishlar kuzatil yapti. Oʻz navbatida, 
ziddiyatlar, qarama-qarshiliklarni birgalikda 
yengib oʻtish zarurati mintaqalar miqyosida 
oʻzaro sheriklik, muloqot maydoni va 
hamkorlik institutlarini shakllantirish 

hamda takomillashtirishni kun tartibiga 
qoʻydi. Oʻzbekiston, Turkiya, Ozarbayjon, 
Qozogʻiston, Qirgʻiziston, Turkmaniston va 
Vengriya xalqaro munosabatlar subyekti 
sifatida Turkiy davlatlar tashkilotini 
(TDT) tuzgani obyektiv zarurat sifatida 
yuqoridagi jarayonlarga ijobiy taʼsir 
koʻrsatmoqda. Albatta, aʼzo va kuzatuvchi 
davlatlar oʻta qiyin geosiyosiy jarayonlarda 
oʻz manfaatini va istiqbolini belgilab olishi 
uchun mazkur tizim muhim ahamiyatga 

ega. 

Tadbirda Ozarbayjon, Eron, 
Qozogʻiston, Qirgʻiziston, Pokiston, To-
jikiston, Turkmaniston va Turkiyaning 
davlat va hukumat rahbarlari ishtirok eti-
shi kutilmoqda.

Kun tartibiga muvofiq, IHT doirasida 
savdo-iqtisodiy, investitsiyaviy, transport-

kommunikatsiyaviy va gumanitar hamkor-
likni yanada kengaytirish hamda ushbu 
koʻp tomonlama tuzilma faoliyatini takomil-
lashtirish masalalari koʻrib chiqiladi.

Sammit dasturi doirasida Oʻzbekiston 
yetakchisi qator ikki tomonlama 
uchrashuvlar oʻtkazadi.

Taʼkidlash joizki, Iqtisodiy hamkorlik 
tashkilotiga 1985-yilda asos solingan, 
uning doimiy faoliyat yurituvchi kotibiyati 
Tehron shahrida joylashgan.

Oʻzbekiston Respublikasi 1992-yildan 
boshlab IHT aʼzosidir.

OʻzA

8-9-noyabr kunlari Toshkent shahrida Oʻzbekiston Respublikasi 
Prezidenti Shavkat Mirziyoyev raisligida Iqtisodiy hamkorlik tashkilotining 

(IHT) oʻn oltinchi sammiti boʻlib oʻtadi.

O‘ZBEKISTON

STRATEGIYASI 2030

“ELEKTRON HUKUMAT”DAN 

“RAQAMLI HUKUMAT”GA

HAR TOMCHIDA HAYOT AKSI
2024-2026-yillarda respublikamizda 

1 million 100 ming fuqaro ilk bor ichimlik suv 
bilan taʼminlanadi

Mamlakatimizda davlat organlarining 
jismoniy va yuridik shaxslarga axborot-
kommunikatsiya texnologiyalarini qoʻllash 
yoʻli bilan davlat xizmatlari koʻrsatishga 
doir faoliyatini, shuningdek, idoralararo 
elektron hamkorlik qilishni taʼminlashga 
qaratilgan “Elektron hukumat” tizimini 
takomillashtirishga alohida eʼtibor 
qaratilayotgani bejiz emas. Boisi, ushbu 
tizim davlat hokimiyati va boshqaruvi 
organlari faoliyatining ochiqligi va 
samaradorligini oshirish, fuqarolar hayotini 
yaxshilash va tadbirkorlikni rivojlantirish 
uchun katta imkoniyatlarga ega.

Davomi 2-betda
Davomi 3-betda

Davomi 2-betdaDavomi 5-betda

Davomi 5-betda

Davomi 3-betda

Oʻzbekiston — Fransiya 
aloqalarining yangi sahifasi

GSP+ BENEFITSIAR 

MAQOMIDA 

YUKSALISH

Xalqaro hamkorlik

Oʻzbekiston va Fransiya oʻrtasidagi savdo-iqtisodiy, taʼlim, 
fan va sanoat sohalaridagi hamkorlik manfaatli diplomatik 
aloqalarni chuqurlashtirish asosida mustahkamlanmoqda. 
Ikki davlatning sarmoyaviy hamkorligi iqtisodiyotning 
koʻplab soha va tarmoqlari, jumladan, mashinasozlik, 
energetika, kimyo, attorlik, farmatsevtika, qishloq xoʻjaligi, 
vinochilik, qurilish materiallari ishlab chiqarish hamda ilm-
fan, turizmda yaqqol koʻzga tashlanmoqda.

Fransiyaning Oʻzbekiston bilan 
yaqin iqtisodiy aloqalarni kengay-
tirib borishi yurtimiz oddiy xom-
ashyo yetishtirib beruvchi emas, 
balki yuqori qoʻshimcha qiymat 

yaratuvchi diversifikatsiya amaliyo-
tini oʻtkazayotgan industrial davlat 
sifatida jahon bozorida oʻz oʻrnini 
topayotganini koʻrsatadi.

Mazkur yillarda suv taʼminoti ogʻir sakkiz yuzdan ortiq mahallaga ichimlik suv yetkazib 
berilib, 125 mingga yaqin xonadonga tarmoqlar tortiladi. Bu boradagi tegishli vazifalar 

Prezidentimizning “Ichimlik suv taʼminoti va oqova suv tizimini yanada takomillashtirish 
boʻyicha qoʻshimcha chora-tadbirlar toʻgʻrisida”gi qarorida belgilab berildi.

Dolzarb mavzu

Mutaxassislar hisob-kitobiga koʻra, hozir yer 
yuzida qariyb 1,1 milliard kishi turli darajadagi suv 
tanqisligidan aziyat chekmoqda. 2030-yilga borib 
mamlakatimizda ham suv tanqisligi kuzatilishi 
hamda buning oqibatida Oʻzbekiston dunyodagi 
suv tanqis boʻlgan 33 davlat qatoriga tushib qo-
lish ehtimoli yoʻq emas.

Albatta, bu ilmiy dalillar xavotirli va har bir 
insonni oʻylantirishi kerak. Shunday ekan, 
suvni tejash va undan oqilona foydalanish 
shu yurtda yashayotgan har bir fuqaroning 
burchidir.

Agrotarmoq

QISHLOQ XO‘JALIGI VA 

QO‘SHILGAN QIYMAT ZANJIRI

Boshlanishi 1-betda

Boshlanishi 1-betda

KENG MINTAQAGA TEGISHLI MUAMMOLARNI HAL QILISHDA 
UMUMIY YONDASHUVLARNI ISHLAB CHIQISH UCHUN YANGI MAYDON

Mahallamizdagi maktab va maktabga-
cha taʼlim tashkilotlari talab va takliflariga 
mos turfa gullar, qoʻgʻirchoqlar tayyorlab 
beryapman. Bundan tashqari, qiziqqan 
yoshlar va xotin-qizlarga hunarimni 
oʻrgatishga harakat qilaman. Ayni kunda 
faoliyatimni yanada kengaytirishni koʻzlab 
turibman.

Fargʻona tumani “Boʻston” mahalla fuqa-
rolar yigʻinida umrguzaronlik qilayotgan 
 Lutfullo Matboboyev 51 yoshda. Shu yoshi-
da monomarkazda toʻlov-kontrakt asosida 
 elektromontyorlik kursida oʻqidi. 

— Hunar oʻrganishning erta-kechi 
boʻlmas ekan, — deydi Lutfullo. — Bir necha 
yil Rossiyada ishladim. Qoʻlimda tayinli hu-
nar yoʻqligi koʻp pand berdi. Shu bois, mono-
markazda oʻqib, kasbim boʻyicha ye tarli bilim 
va koʻnikmaga ega boʻldim. Bu hunarga talab 
juda yuqori. Oddiy uy sharoitida ham  elektr 
jihozlarini sozlash, taʼmirlash uchun muta-
xassis chaqirishga majbur boʻlardim. Endi 
hammasini oʻzim bajara olaman. Qoʻlimda 
muvofiqlik sertifikati bor. 

Keyingi yillarda Fargʻona viloyatini ish-
sizlikdan xoli hududga aylantirish, aholi-
ning doimiy bandligini taʼminlash, yangi 
ish oʻrinlari yaratish dasturi asosida 542,5 
mingta ish oʻrni yaratildi. Bu belgilangan re-
jadagidan 74 mingta koʻp.

— Prezidentimizning 2020-yil 11-av-
gustdagi “Kambagʻal va ishsiz fuqaro-
larni tadbirkorlikka jalb qilish, ularning 
mehnat faolligini oshirish va kasb-hunarga 
oʻqitishga qaratilgan hamda aholi bandligini 
taʼminlashga oid qoʻshimcha chora-tadbirlar 
toʻgʻrisida”gi qarori kambagʻal, ishsiz fuqa-
rolarni zamonaviy kasb-hunar va tadbirkor-
lik koʻnikmalariga oʻqitishga keng yoʻl ochdi, 
— deydi viloyat Kambagʻallikni qisqartirish 
va bandlik bosh boshqarmasi boshligʻi An-
varjon Abdullayev. — Asosiy maqsadimiz 
— kambagʻal va  ishsiz aholini doimiy da-

Yurtimizda suv resurslarini oqi-
lona boshqarish, sugʻorish va 
isteʼmol uchun sarflanadigan 
suv hisob-kitobini yuritish, te-
jamkor texnologiyalar joriy etish 
boʻyicha yaqin va oʻrta muddatga 
moʻljallangan strategiya ishlab 
chiqilib, hayotga tatbiq etilyapti. 
Suv tejovchi texnologiyalardan foy-
dalanish ragʻbatlantirilmoqda. 

— Bugungi kunda aholining 
markaz lashgan ichimlik suv bilan 
qam rov darajasi 74 foizni tash-
kil etadi, — deydi “Oʻzsuvtaʼminot” 
AJ boshqaruvi raisining birinchi 
oʻrinbosari Tohir Haydarov. — Ushbu 
koʻrsatkichni 2030-yilgacha 87 foizga 
yetkazish maqsadida hujjatda qator 
vazifalar belgilandi. Jumladan, ichim-
lik suvni ishlab chiqarishdan boshlab 
yakuniy isteʼmolchiga yetkazib be-
rishgacha boʻlgan samarali tizimni 
joriy etish, ichimlik suvni hisobga 
olish, suv hisoblagichlarni toʻliq 
oʻrnatish va yoʻqotishlarni kamayti-
rish, sohani raqamlashtirish, uzluksiz, 
sifatli va xavfsiz xizmat koʻrsatilishini 
taʼminlash ishlari amalga oshiriladi.

Yana bir muhim jihat. Sohaga inves-
titsiya jalb qilish orqali ichimlik suvni 
tarqatish jarayonlarida davlat-xususiy 
sheriklik tamoyillarini keng joriy etish, 
xususiy investitsiyalarni jalb qilish ham 
muhim.

Qarorga koʻra, “Oʻzsuvtaʼminot” AJ 
va uning tarkibidagi korxonalar negizida 
2024-yil 1-aprelgacha hududiy magistral 
suv taʼminoti hamda Qoraqalpogʻiston 
Respublikasi, viloyatlar va Toshkent 
shahrida hududiy ichimlik suv taʼminoti 
tashkilotlari aksiyadorlik jamiyatlari 
tashkil etilmoqda.

Hozirgi kunda Iqtisodiy hamkorlik tash-
kilotiga Ozarbayjon, Afgʻoniston, Eron, 
Qozogʻiston, Qirgʻiziston, Pokiston, Tojikis-
ton, Turkmaniston, Turkiya va Oʻzbekiston 
aʼzodir.

1995-yildan buyon IHT BMT va Is-
lom hamkorlik tashkilotida kuzatuvchi 
maqomiga ega. Iqtisodiy hamkorlik 
tashkiloti faoliyatini muvofiqlashtirish va 
monitoringini olib borishni tashkilotning 
bosh kotibi amalga oshiradi. U IHTga 
aʼzo davlatlar Tashqi ishlar vazirlari ken-
gashi tomonidan uch yil muddatga say-
lanadi va tayinlanadi.

2022-yilda Oʻzbekiston ilk bor Iqtisodiy 
hamkorlik tashkilotiga raislik qildi. Prezi-
dent Shavkat Mirziyoyev 2021-yil 28-no-
yabr kuni IHTning Ashxobod shahrida boʻlib 
oʻtgan 15-sammitida soʻzlagan nutqida 
savdo, sarmoya, transport va “yashil” iqti-
sodiyot sohalarida hamkorlikni rivojlantirish 
boʻyicha qator takliflarni ilgari surdi. “500 
milliondan ortiq aholi yashaydigan, ulkan 
bozorga ega mamlakatlarimizning savdo 
va investitsiya sohalaridagi katta imkoniyat-
laridan toʻliq foydalanish zarur”, dedi dav-
latimiz rahbari. 

Prezidentimiz raislikni oʻz zimmasiga 
olar ekan, Oʻzbekiston IHT doirasidagi har 
tomonlama munosabatlarni rivojlantirish 
tarafdori ekanini taʼkidladi.

IHTNING TOSHKENT SAMMITI: 

TARIXDA ILK MAROTABA IQTISODIY HAMKORLIK TASHKILOTI SAMMITI 

OʻZBEKISTON POYTAXTIDA BOʻLIB OʻTADI
Mamlakatimiz IHTga Janubiy Osiyo, 

Markaziy Osiyo va Yaqin Sharqda taraq-
qiyotni yaxshilash, savdo va sarmo-
yaviy imkoniyatlarni ilgari surish yoʻllarini 
muhokama qilish uchun platforma sifatida 
qaraydi.

Oʻzbekiston tashkilot doirasida min-
taqalararo tranzit xablarini tashkil etish, 
zamonaviy transport va yoʻl infratuzilma-
larini rivojlantirish, transport va tranzit tarif-
larini optimallashtirish hamda qoʻshimcha 
chegirmalar taqdim etish,  xalqaro yuk va 
yoʻlovchi tashish shartlarini yengillashti-
rish,  transport sohasini raqamlashtirish 
masalalariga aniq yechimlar topish taraf-
dori.

Bundan tashqari, Prezident  Shavkat 
Mirziyoyev Ashxoboddagi sammitda “ya-
shil” iqtisodiyotni birgalikda faol rivojlanti-
rish, sanoat tarmoqlariga resurs tejovchi 
texnologiyalarni keng joriy etish, uglerod 
neytralligiga erishish tashabbusini ilgari 
surdi.

Oʻzbekiston, shuningdek, Afgʻonistonga 
umumiy yondashuvlarni ishlab chiqish va 
zarur yordam koʻrsatish uchun kuchlarni 
birlashtirish tarafdori. Shu bois, davlatimiz 
rahbari Afgʻoniston bilan birgalikda ushbu 
mamlakat iqtisodiyotini rivojlantirish va 
afgʻon xalqini qoʻllab-quvvatlash maqsa-
dida mintaqaviy ahamiyatga molik yirik 
savdo, transport va energetika loyihala-
rini amalga oshirishni izchil davom ettirish 
tashabbusi bilan chiqdi.

Bugungi kunda IHT davlatlari 
Oʻzbekistonning eng yirik savdo hamkor-
lari hisoblanadi. 2022-yil yakuni boʻyicha 
Oʻzbekiston va IHT davlatlari oʻrtasidagi 
tovar ayirboshlash hajmi 12,3 milliard 
AQSH dollarini, 2023-yilning yanvar-iyul 
oylarida esa 5,8 milliard dollarni tashkil 
qildi.

2018-yil may oyidan boshlab Oʻzbekiston 
va Iqtisodiy hamkorlik tashkiloti oʻrtasida 
aloqalar faollashgani kuzatilmoqda. Xu-
susan, 2018-yildan buyon tashkilot bosh 
kotiblari Xalil Aqcha, Hadi Sulaymonpur, 
Xusrav Noziriy, shuningdek, bosh kotib 

oʻrinbosari Husayn Bichakli Oʻzbekistonga 
tashrif buyurdi.

Oʻzbekistonning ushbu  tuzilma shafe-
ligida oʻtkazilayotgan xalqaro tadbirlardagi 
ishtiroki ham sezilarli darajada faollashdi.

Oʻzbekiston rasmiy delegatsiyalari bosh 
prokurorlar, dengiz tashkilotlari rahbarlari, 
transport, turizm va qishloq xoʻjaligi vazirlari 
yigʻilishlarida, shuningdek, aʼzo mamlakat-
larning mineral resurslar boʻyicha ekspert 
guruhi va veterinariya tashkilotlari rahbar-
lari uchrashuvlarida ishtirok etmoqda.

2020-yildagi koronavirus pandemi-
yasi tufayli koʻplab tadbirlar onlayn tarzda 

boʻlib oʻtdi. Jumladan, IHTga aʼzo davlat-
lar yigʻilishi, BMTning Sanoatni rivojlan-
tirish tashkiloti (UNIDO) va ECOLONER  
xalqaro energetika konsalting kompani-
yasining IHT Toza energiya markazini 
tashkil etish loyihasini muhokama qilish 
boʻyicha uchrashuv,  IHTning “Mintaqaviy 
elektr ener giyasi bozorlari istiqbollari va 
muammolari: savdo va sarmoyaviy im-
koniyatlar” konferensiyasi, Fuqarolik aviat-
siyasi ishchi guruhining birinchi yigʻilishi 
(noyabr), IHTning geografik koʻrsatkichlar 
boʻyicha min taqaviy seminari (noyabr) on-
layn shakl da tashkil etildi.

Iqtisodiy hamkorlik tashkilotiga aʼzo dav-
latlar transport vazirlarining 2020-yil dekabr 
oyida boʻlib oʻtgan virtual uchrashuvi yakun-
lariga koʻra, Oʻzbekistonning Markaziy 
Osiyo — Afgʻoniston — Pokiston, Markaziy 
Osiyo — Afgʻoniston — Eron, Oʻzbekiston 
— Turkmaniston — Eron avtomobil va temir 
yoʻl transporti yoʻlaklarini yaratish tashab-
buslari tashkilotga aʼzo barcha davlatlar 
tomonidan qoʻllab-quvvatlandi va yakuniy 
deklaratsiyaga kiritildi.

2021-yil yanvar oyida IHTga aʼzo davlat-
lar Maxsus iqtisodiy zonalari rahbarlarining 
birinchi yigʻilishi va Mintaqaviy rejalashtirish 
kengashining 31-yigʻilishi boʻlib oʻtdi.

IHT Mintaqaviy rejalashtirish ken-
gashining Oʻzbekiston raisligida 2022-yil 
17-26-yanvar kunlari boʻlib oʻtgan navbat-
dagi yigʻilishida mamlakatimiz tashabbusi 
bilan 2022-yil “Oʻzaro bogʻliqlikni mustah-
kamlash yili” deb  eʼlon qilindi.

Oʻzbekistonning Iqtisodiy hamkorlik 
tashkilotiga raisligi davrida 25 dan ortiq tad-
bir oʻtkazildi.

Xususan, 2022-yil 5-6-iyul kunlari Tosh-
kent shahrida tashkilotga  aʼzo davlatlar 
qishloq xoʻjaligi vazirlarining 7-yigʻilishi 
boʻlib oʻtdi. Tadbirda tashkilot bosh kotibi 
Xusrav Noziriy ham ishtirok etdi.

2022-yil 13-dekabr kuni IHT davlatlari 
turizm vazirlarining toʻrtinchi yigʻilishi onlayn 
tarzda tashkil etildi. Mazkur yigʻilish yakun-
lariga  koʻra,  Shahrisabz shahri “2024-yilda 
Iqtisodiy hamkorlik tashkiloti turizm poytax-
ti” deb eʼlon qilindi.

Oʻzbekiston Prezidenti 2022-yil 5-dekabr-
da Iqtisodiy hamkorlik tashkilotiga toʻlaqonli 
aʼzolikning huquqiy asoslarini mustahkam-
lash, shuningdek, tashkilotga aʼzo davlatlar 
bilan keng hamkorlik qilish imkonini beruv-
chi “Izmir shartnomasini ratifikatsiya qilish 
toʻgʻrisida”gi qonunni imzoladi. 

2023-yil 24-yanvarda Toshkentda Iqti-
sodiy hamkorlik tashkiloti Tashqi ishlar 
vazirlari kengashining 26-yigʻilishi boʻlib 
oʻtdi. Yigʻilishda tashkilotga aʼzo barcha 
davlatlar TIV rahbarlari ilk bor ishtirok 
etdi. Uchrashuv yakunlari boʻyicha Tosh-
kent kommyunikesi qabul qilindi. Shu kuni 
Oʻzbekiston Prezidenti Iqtisodiy hamkorlik 
tashkiloti bosh kotibini qabul qildi.

Shuningdek, IHT bosh kotibi Xus-
rav Noziriy 2021-yil oktabr oyida boʻlib 
oʻtgan Prezident saylovida va joriy yilning 
30-aprel kuni Oʻzbekiston Konstitutsiyasiga 
oʻzgartish va qoʻshimchalar kiritish boʻyicha 
oʻtkazilgan referendumda xalqaro kuzatuv-
chi sifatida ishtirok etganini ham alohida 
taʼkidlash joiz.

Tashkilotning navbatdagi sammiti 
Toshkentda oʻtkazilishi Oʻzbekistonning 
Iqtisodiy hamkorlik tashkilotiga aʼzo dav-
latlar bilan oʻzaro hamkorligiga yangi surʼat 
bagʻishlashi, tuzilma uchun dolzarb masa-
lalarni hal etishda umumiy yondashuvlarni 
ishlab chiqish, shuningdek, keng IHT ma-
konida istiqomat qilayotgan barcha xalqlar 
manfaati yoʻlida mintaqaviy iqtisodiy ham-
korlikni rivojlantirish va mustahkamlash 
boʻyicha keyingi ustuvor yoʻnalishlarni bel-
gilash uchun yangi asos yaratadi. 

“Dunyo” AA

Inson qadri uchun

Dolzarb mavzu

ISHSIZLIKDAN XOLI HUDUDGA 

AYLANAYOTGAN FARG‘ONA

romad manbaiga ega qilish va tadbirkorlik 
faoliyatini yoʻlga qoʻyish uchun imkoniyat 
yaratib berish. Bunda muayyan kasb-hunar 
oʻrganish va malakaga ega boʻlish talab eti-
ladi. Shu maqsadda kasb-hunarga oʻqitish 
orqali koʻplarning bandligi taʼminlanyapti. 
Shu kunga qadar 9 mingdan ortiq fuqaro 
kasb-hunar va tadbirkorlik kurslariga qam-
rab olindi. Oʻqishni tamomlagan 5738 fuqa-
roning aksariyati oʻzi tanlagan kasb-hunar 
yoʻnalishida ishli boʻldi. Kasanachilik orqali 

ish oʻrinlari yaratish, soha tashabbuskorla-
rini qoʻllab-quvvatlashga eʼtibor kuchaydi. 
Joriy yilning toʻqqiz oyi davomida loyiha 
tashabbuskorlari tomonidan 15 mingdan 
ortiq ish oʻrni yaratildi. 

Fargʻona tumani “Vodil” mahalla fuqa-
rolar yigʻinida kasanachi ayollar tay-
yorlayotgan turfa oʻyinchoq va uy jihozlari-
ga talab ortib bormoqda. 

“Art house Sadosh” MCHJ taʼsischisi, 
“Shuhrat” medali sohibasi Sadoqat Mirza-
yevaning tadbirkorlik faoliyatini boshlashida 
subsidiyaning oʻrni katta boʻldi. Bu yerda 
“Sadosh” brendi ostida kashta, quroq va 
oʻyinchoqlar tayyorlash orqali mahalladagi 
ellikdan ortiq ayolning bandligi taʼminlandi.  

— Bugunga qadar kasanachilik aso-
sida 300 ga yaqin yangi ish oʻrni yaratdik, 
— deydi tadbirkor. — Ayni kunda umumiy 

qiymati 1 milliard soʻmlik yangi loyiha ustida 
ishlayapmiz. Natijada yillik ishlab chiqarish 
quvvatimiz ikki hissa oshadi, yana yuzlab 
yangi ish oʻrni ochiladi. 

Tadbirkor tashabbusi bilan “Shohimar-
donsoy” mahalla fuqarolar yigʻinida boʻsh 
turgan binoda “ustoz-shogird” anʼanasi 
asosida hunar oʻrgatish maskani tashkil 
etilgan. Bu yerda 30 nafardan ortiq xotin-qiz 
kasanachilik ortidan daromad topmoqda.

— Viloyatda tadbirkor sifatida davlat 
roʻyxatidan oʻtish, kredit olishda sugʻurta 
polisi toʻlovi hamda ish beruvchilar tomoni-
dan mehnat organlari yoʻllanmasi orqali 
ishga qabul qilingan ijtimoiy himoyaga 
muhtoj 4774 ishsizga 17,5 milliard soʻm 
subsidiya ajratilib, 11 mingga yaqin fuqaro 
kasb-hunar va tadbirkorlik yoʻnalishida 
oʻqishga yoʻnaltirildi, — deydi Fargʻona 
viloyat kambagʻallikni qisqartirish va band-
lik bosh boshqarmasi boshligʻining birinchi 
oʻrinbosari Alisher Saliyev. — Hududlar 
ixtisoslashuvidan kelib chiqib, tikuvchilik, 
quyonchilik, parrandachilik, chorva-
chilik, tomorqachilik va asalarichilik kabi 
yoʻnalishlarda kasanachilik tarmoqlari tash-
kil etilmoqda. 

Rishton tumanidagi “Amirobod” mahalla 
fuqarolar yigʻinida yashayotgan Abdurah-
mon Fozilovning turmush oʻrtogʻi farzand 
tarbiyasidan ortmaydi. Oʻzi esa qoʻlida hu-
nari yoʻqligi bois, yollanma ishlarni bajarib, 
roʻzgʻor tebratib kelardi. Oiladagi mavjud 
vaziyatni oʻrgangan mahalladagi hokim yor-
damchisi tavsiyasi bilan unga tomorqasida 
issiqxona qurish uchun 31 million soʻm im-
tiyozli kredit berildi. U erta koʻklamda bod-
ring, ikkinchi va uchinchi hosil sifatida turli 
koʻkatlar yetishtirmoqda. 

— Ishlash uchun Rossiyaga borishga 
ham hojat qolmadi. Shu kunga qadar 35 
million soʻmdan ortiq daromad koʻrdik, — 
deydi Abdurahmon. 

Bevosita mahalladagi hokim yordamchi-
lari tavsiyasi bilan tadbirkorlik va oʻz biz-
nes faoliyatini yuritmoqchi boʻlgan 34 ming 
446 fuqaroga 623,9 milliard soʻm imtiyoz-
li kredit ajratildi. Bundan tashqari, 4 ming 
562 ta istiqbolli loyiha “Onlayn-mahalla” 
platformasiga joylashtirildi. Tashabbuskor-
lar mablagʻlari va bank kreditlari hamda 
xorijiy investitsiyalarni oʻzlashtirish hisobi-
dan yana 21 mingdan ortiq yangi ish oʻrni 
yara tish borasida istiqbolli loyihalar amalga 
 oshirilmoqda. 

Rasuljon KAMOLOV,
“Yangi O‘zbekiston” muxbiri   

HAR TOMCHIDA HAYOT AKSI
2024-2026-YILLARDA RESPUBLIKAMIZDA 

1 MILLION 100 MING FUQARO ILK BOR ICHIMLIK SUV BILAN 
TAʼMINLANADI

Shu oʻrinda magistral suv 
taʼminoti borasida tushuntirish berib 
oʻtish oʻrinlidir. Ichimlik suv magis-
tral tarmoqlar orqali aholi punkt-
lariga yetkazib beriladi. Hududiy 
suv taʼminoti karxonalari esa beril-
gan suvni aholi oʻrtasida tarqatib, 
koʻrsatilgan xizmatlar uchun toʻlovni 
taʼminlaydi. 

Har bir soha raqobatbardosh boʻlishi 
uchun erkin bozor sharoitida faoliyat 
yuritishi kerak. Mahsulot tannarxi uni 
ishlab chiqarishga sarflangan xarajatlar-
dan arzon boʻlishi, yaʼni sunʼiy ravishda 
arzonlashtirilishi korxona rentabelligi u 
yoqda tursin, istiqboli uchun ham xavf 
tugʻdiradi. Nima uchun bu haqda ga-
piryapmiz? Chunki bugun ichimlik va 
oqova suv korxonalari mana shunday 
teskari qoidalar asosida — zarar bilan 
ishlamoqda.

Hujjat talablariga muvofiq, tizimga 
qator yangi tartiblar joriy etilmoqda. Xu-
susan, 2024-yil 1-yanvardan ichimlik va 
oqova suvni chiqarib yuborish narxlari 
mahsulot tannarxiga kiritilgan xarajatlar, 
tizimni rivojlantirish, moliyaviy xara-
jatlar, soliqlar va majburiy toʻlovlardan 
kelib chiqib shakllantiriladi. Shuning-
dek, yangi quriladigan ichimlik va oqova 
suv yoʻnalishidagi obyektlar va tizimlar-
ni loyihalashtirishda mazkur hududning 
toʻliq qamrov darajasini inobatga olish 
talabi oʻrnatiladi.

Mutaxassislar taʼkidicha, bunda 
eng asosiy yoʻnalishlardan biri so-
hani raqamlashtirishni tezlashtirish. Bu 
yoʻqotilayotgan suv sarfini kamaytirish, 
suv hisobini yuritishni inson omilisiz 
amalga oshirish imkonini beradi. Bu esa 
isteʼmolchi uchun ham, “Oʻzsuvtaʼminot” 
korxonalari uchun ham qulaylik yaratadi. 

Mazkur qaror bilan aholining ichim-
lik suv taʼminoti 40 foizdan kam boʻlgan 

30 tumanda 3 trillion 400 milliard soʻm 
evaziga 212 ta suv inshooti, 3 ming 
700 kilometr ichimlik suv tarmogʻi qu-
rish va rekonstruksiya ishlari amalga 
oshiriladi.

Bundan tashqari, 2024-2026-yillarda 
respublikamizda 1 million 100 ming 
fuqaroga ilk bor toza ichimlik suv yet-
kazib beriladi, 2 million nafarining esa 
ichimlik suv taʼminoti yaxshilanadi.

Qarorning eng ahamiyatli jihati, 
suv ni tejash, sohaga erkin bozor mu-
nosabatlarini joriy etish va aholining 
sifatli ichimlik suv bilan taʼminlanganlik 
darajasini oshirib borishdir. Ayni shu 
maqsadda 2024-2026-yillarda ichimlik 
suv taʼminoti ogʻir boʻlgan jami 813 ma-
halla ichimlik suv bilan taʼminlanadi, 
24 ming 693 xonadonga ichimlik suv 
tarmoqlari uy xoʻjaligigacha yetka-
ziladi. 130 aholi yashash punktida 
davlat ijtimoiy buyurtmalarini berish 
orqali ichimlik suv taʼminoti yoʻlga 
qoʻyiladi va 792 ming 90 isteʼmolchi 
ichimlik suv uchun hisoblagichlar bilan 
taʼminlanadi.

Hozirgi kunga qadar suv resurslarini 
boshqarish, hisobini yuritish, inshoot-
lar qurish va xizmat koʻrsatishgacha 
boʻlgan barcha jarayonlar davlat to-
monidan moliyalashtiriladi. Buning bi-
rinchi sababi — soha investitsion jozi-
bador emasligi. Yaʼni davlat katta zarar 
bilan ishlayotgan korxonalarni budjet 
mablagʻlari hisobidan aholiga arzon 
narxda xizmat koʻrsatishi uchun saqlab 
turibdi. 

Endilikda sohada bir qator yangilik-
lar joriy etilmoqda. Jumladan, 2024-yil 
1-iyuldan tajriba tariqasida Kogon, Shi-
rin, Yangiyer, Bekobod va Yangiyoʻl sha-
harlarida ichimlik va oqova suv taʼminoti 
davlat-xususiy sheriklik asosida xususiy 
sektorga beriladi.

“Ichimlik suv taʼminoti va oqova 
suv tizimini takomillashtirish boʻyicha 
“Yoʻl xaritasi”, ichimlik suv muammosi 
mavjud mahallalarning 2024-2026-yil-
larda ichimlik suv taʼminotini yaxshilash 
dasturi, 2024-2026-yillarda respublika 
hududlarida ichimlik suv tarmoqlarini uy 
xoʻjaligigacha yetkazish boʻyicha chora-
tadbirlar dasturi va boshqa muhim huj-
jatlar tasdiqlandi.

Bir soʻz bilan aytganda, Preziden-
timiz qarori, birinchi navbatda, aholini 
sifatli ichimlik suv bilan taʼminlashga, 
shuningdek, sohani erkin bozor mu-
nosabatlari darajasida rivojlantirishga, 
eng muhimi, suvning har bir tomchisini 
tejab ishlatishga, pirovardida esa iqlim 
oʻzgarishi keltirib chiqaradigan salbiy 
oqibatlarni qisqartirishga qaratilgani bi-
lan ahamiyatlidir.

Lutfulla SUVONOV,
“Yangi O‘zbekiston” muxbiri

Boshlanishi 1-betda

2023-yil 24-yanvarda 
Toshkentda Iqtisodiy 
hamkorlik  tashkiloti Tashqi 
ishlar vazirlari kengashining 
26-yigʻilishi boʻlib oʻtdi. 
Yigʻilishda tashkilotga 
aʼzo barcha davlatlar 
TIV rahbarlari ilk bor 

ishtirok etdi. Uchrashuv 
yakunlari boʻyicha Toshkent 
kommyunikesi qabul qilindi. 
Shu kuni Oʻzbekiston 
Prezidenti Iqtisodiy 
hamkorlik  tashkiloti bosh 

kotibini qabul qildi.

Tashkilot doirasida madaniy-maʼrifiy jarayonlarni yanada 
kuchaytirish maqsadida jadid bobolarimizning ilmiy-
ijodiy merosini chuqur oʻrganish muhimligini qayd etib, 
Oʻzbekiston Prezidenti TDT mamlakatlari vakillarini joriy 
yilning dekabr oyida yurtimizda boʻlib oʻtadigan “Jadidlar: 
milliy oʻzlik, istiqlol va davlatchilik gʻoyalari” mavzusidagi 
xalqaro anjumanda faol ishtirok etishga taklif etishi muhim 
amaliy ahamiyat kasb etdi.

2023-yil 7-noyabr, 231-son

“
Davlatimiz rahbari Tashkilotga aʼzo davlatlar oʻrtasidagi 
koʻp tomonlama va uzoq muddatli aloqalarni yanada 
kengaytirish maqsadida yangi taklif va tashabbuslarni 
ilgari surdi. Xususan, turkiy xalqlar birdamligini, 
ularning buyuk oʻtmishi va boy madaniyatini, azaliy 
qadriyatlarini ifoda etadigan Turkiy dunyo xartiyasini 
ishlab chiqish, Turkiy taraqqiyot bankini tashkil etish 
ishlarini faollashtirish muhimligi qayd etildi. 
Savdo toʻsiqlarini bartaraf etish, eksport-import 
hajmini koʻpaytirish boʻyicha yangi mexanizmlarni 
qoʻllash, elektron savdo platformalarini rivojlantirish, 
transport va tranzit sohasida oʻrta koridor 
salohiyatini kengaytirish, qoʻshimcha koʻp tarmoqli 
yoʻnalishlarni, jumladan, Xitoy, Janubiy Osiyo va 
Yevropa bozorlariga mamlakatlarimiz orqali oʻtadigan 
yoʻlaklarni faollashtirish hamda transport xizmatlarini 
raqamlashtirish chora-tadbirlarini qoʻllab-quvvatlash 
shular jumlasidandir.

Jamiyat

Hozirga kelib elektron hukumatning yago-
na identifikatsiya tizimi (id.egov.uz) takomil-
lashtirilib, foydalanuvchilar soni 7 milliondan 
ziyodni tashkil etmoqda. Mazkur tizim orqali 
fuqarolarga davlat idoralarining 245 dan zi-
yod axborot resursidan foydalanish imkoni-
yati yaratildi.

Yagona interaktiv davlat xizmatlari portali-
da (my.gov.uz) 400 dan ortiq davlat xizmati-
dan inson omilisiz elektron tarzda foydalanish 
imkoniyati yaratildi va elektron xizmatlarga 
boʻlgan talab 10 barobarga oshdi. Bugungi 
kunda mazkur portalda roʻyxatdan oʻtgan foy-
dalanuvchilar soni 3,6 milliondan ortgan. 

Elektron hukumat tizimi ayni vaqtda davlat 
organlarining oʻzaro va aholi hamda tadbir-
korlik subyektlari bilan axborot almashinuvini 
taʼminlashda muhim omil boʻlmoqda. Xusu-
san, tadbirkorlik subyektlari statistika hiso-
botini taqdim etish, bojxona rasmiylashtiruvi, 
litsenziyalar, ruxsatnomalar, sertifikatlar be-
rish jarayonida bu tizimdan samarali foy-
dalanilmoqda. Shuningdek, elektron tijorat, 

internet  tarmogʻi orqali mahsulotni sotish va 
xaridlarni amalga oshirish ham rivojlanib bor-
moqda.

Bundan tashqari, kommunal xizmatlarni 
hisobga olish, nazorat qilish va ular uchun 
haq toʻlashning avtomatlashtirilgan tizimlari 
takomillashyapti. Naqd boʻlmagan elektron 
toʻlovlar, davlat xaridlarini amalga oshirish, 
masofadan foydalanish tizimlari va bank-
moliya sohasidagi faoliyatning boshqa elek-
tron shakllari rivojlanmoqda.

Shu bilan birga, “Elektron hukumat” tizimi-
da elektron xizmatlar foydalanuvchilari baʼzi 
noqulayliklarga duch kelayotgani ham bor 
haqiqat. Qulay interfeysning mavjud emas-
ligi, elektron identifikatsiya qilish imkoniyati-
ning cheklangani va eng yuqori talab vaqtida 
serverlarga yuqori yuklanish boʻlayotgani 
shular jumlasidan. 

Mazkur masalalarni bartaraf etish  uchun 
elektron hukumatni qoʻllab-quvvatlovchi 
axborot tizimlari va axborot-kommunikatsi-
ya texnologiyalari infratuzilmasini moder-
nizatsiya qilish, dasturiy taʼminotni yangilash 
va yangi elektron xizmatlarni ishlab chiqish 
lozim. Shuningdek, nogironligi boʻlgan shaxs-
lar uchun elektron xizmatlardan foydalanish 
imkoniyatini taʼminlash zarurati mavjud.

“Oʻzbekiston — 2030” strategiyasida bu 
borada ustuvor vazifalar belgilangani ayni 
muddao boʻldi. Xususan, elektron shaklda 
koʻrsatiladigan davlat xizmatlari ulushini 100 
foizgacha, faqat Yagona interaktiv davlat xiz-
matlari portali orqali koʻrsatiladigan xizmatlar 
ulushini 50 foizgacha yetkazish, kompozit va 
proaktiv tarzda koʻrsatiladigan davlat xizmat-
lari ulushini kamida 40 taga oshirish oʻz aksini 
topgan. 

Kamida 300 ta davlat xizmatini xususiy 
sektorga oʻtkazish, litsenziyalash va ruxsat 
berish hujjatlarini 20 foizga qisqartirish ham-
da 50 foizini, davlat xizmatlari koʻrsatishning 
300 taga yaqin tartib-taomillarini sodda-

Tashkilotning asosiy maqsadi tur-
kiy mamlakatlar oʻrtasida doʻstlik, 
yaxshi qoʻshnichilikni mustahkam-
lash, barcha sohalarda hamkorlik, 
oʻzaro muloqot maydonini yaratish, 
Yevroosiyo hududida va global dara-
jada xavfsizlikni taʼminlash borasidagi 
saʼy-harakatlarni muvofiqlashtirish, 
oʻzaro ishonchni mustahkamlashga 
qaratilgan.

TDT global miqyosdagi salbiy ja-
rayonlarning oldini olishni imkon dara-
jada yengilroq oʻtkazish va yangidan 
shakllanayotgan xalqaro tizimlarda 
turkiy davlatlar oʻz oʻrnini topishi va 
istiqbolli rivojlanishga ega boʻlishning 
yangi imkoniyatlari hamda shart-sha-
roitlarini yaratdi. Oʻz navbatida, yosh 
mustaqil davlatlarning, ayniqsa, milliy 
oʻzlikni va qadriyatlarni anglash aso-
sida dunyo siyosiy-iqtisodiy-ijtimoiy 
jarayonida oʻz oʻrniga ega boʻlish va 
milliy manfaatni himoya qilishga qara-
tilgan xalqaro platformasi yaratildi. 

Tuzilma, haqiqatan, qisqa vaqtda 
shakllanib, dastlabki ijobiy natijalarga 
erishdi. Avvalo, tarix uchun, ayniqsa, 
hozirgi shiddatli oʻzgarayotgan dun-
yo, davlatlararo munosabatlarda 
noaniqliklar paydo boʻlib, oʻzaro is-
honch hissi pasayib borayotgan oxir-
gi oʻttiz yillik davr juda qisqa muddat 
boʻlishiga qaramasdan TDT tashkiliy 
institutlarini shakllantirib boʻldi. Tash-
kilot doirasida Turkiy davlatlar par-
lamentlari assambleyasi, Turk aka-
demiyasi, Turk madaniyati va merosi 
jamgʻarmasi tashkil etildi. Faoliyatning 
asosiy tamo yillari 2016-yil qabul qilin-
gan Istanbul deklaratsiyasida belgilab 
qoʻyildi. Turkiy kengash kotibiyati Is-
tanbul shahrida faoliyat yuritmoqda. 
2018-yil sentyabr oyida Choʻlponota 
shahrida Yevropa vakili Vengriya ku-
zatuvchi maqomiga ega boʻldi. Shun-
dan keyin Budapesht shahrida TDT 
vakolatxonasi ochildi.

Tashkilot tarixiga eʼtibor bersak 
u XX asr oxirida sobiq SSSR par-
chalangandan soʻng vujudga kelgan 
obyektiv reallikka hamda siyosiy, 
iqtisodiy, ijtimoiy jarayonga oʻziga 
xos javob sifatida tashkil topganini 
koʻramiz. Taʼkidlash kerak, dunyo-
ning ikki qutbga boʻlinishi natijasida 
koʻp yil davomida bu hududlardagi 
davlatlar, xalqlar oʻrtasidagi aloqa 
sunʼiy ravishda ihotalanib, butunlay 
toʻxtab qolgan edi. Oʻsha yillari jahon 
siyosati va iqtisodiyotida vujudga kel-
gan real vaziyat, bir tomondan, turkiy 
xalqlar oʻrtasidagi tarixiy aloqalarni 
qayta tiklash va yangi davrga mos 
siyosiy, iqtisodiy, madaniy-gumanitar 
munosabatni, zamonaviy muloqotni 
shakllantirish va rivojlantirishga im-
kon yaratdi. Boshqa tomondan, sobiq 
 ittifoq tarkibidagi turkiy xalqlarda mil-
liy oʻzlikni anglashga eʼtibor kuchaydi, 
tarixiy anʼanalar qayta tiklandi, turkiy 
davlatlar aloqalari shakllanib, faol-
lashdi.

Tashkilotning yuridik jihatdan ras-
miylashtirilishi muhim tendensiya si-
fatida rivojlanmoqda. Turk dunyosida 
hamkorlik platformasini tashkil etish 
maqsadida Turkiya, Ozarbayjon, 
Qozogʻiston, Qirgʻiziston tashabbusi 
bilan 2009-yil 3-oktabr kuni Naxiche-

“ELEKTRON HUKUMAT”DAN 
“RAQAMLI HUKUMAT”GA

Zafar XUDOYBERDIYEV,  
Oliy Majlis Qonunchilik 
palatasi deputati

Strategiyada Oʻzbekiston 
2030-yilga qadar BMTning 
elektron hukumat reytingida   

(e-Government Development 
Index) “TOP-30” talikka 
kirishiga erishish vazifasi 
ham qoʻyildi. Mazkur 
reyting mamlakatlarda 

soha rivojini koʻrsatuvchi 
xalqaro indeks hisoblanadi. 
Uning ahamiyatli jihati 
shundaki, aholi va 
davlat oʻrtasida elektron 
muloqotni kengaytirish, 
xizmatlarni qulaylashtirish, 
mamlakatning investitsiyaviy 
jozibadorligini oshirishga 

xizmat qiladi.

lashtirish, shuningdek, davlat xizmatlarini 
“uch qadam”, “foydalanuvchi uchun mos-
lashtirilgan”, “barchasi bir mobil ilovada” 
tamoyillari asosida raqamlashtirish masalasi 
oʻrin olgan. 

Mazkur dasturiy hujjatda davlat xizmatla-
rini toʻliq raqamlashtirib, ularning 40 foizini 
xususiy sektorga oʻtkazish va fuqarolarning 
shaxsiy ishtirokini ikki barobarga qisqartirish, 

“Elektron hukumat” tizimining yangi bosqichi 
— “Raqamli hukumat” tizimiga oʻtish, bar-
cha hujjatlar va munosabatlarning raqamli 
shaklga oʻtishini taʼminlash kabi samarador-
lik koʻrsatkichlari ham oʻz ifodasini topgani 
eʼtiborga molik.

Strategiyada Oʻzbekiston 2030-yilga qa-
dar BMTning elektron hukumat reytingida 
 (e-Government Development Index) “TOP-
30” talikka kirishiga erishish vazifasi ham 
qoʻyildi. Mazkur reyting mamlakatlarda soha 
rivojini koʻrsatuvchi xalqaro indeks hisoblana-
di. Uning ahamiyatli jihati shundaki, aholi va 
davlat oʻrtasida elektron muloqotni kengay-
tirish, xizmatlarni qulaylashtirish, mamlakat-
ning investitsiyaviy jozibadorligini oshirishga 
xizmat qiladi.

Ushbu reytingda ilgʻor 30 mamlakat qato-
riga kirish uchun xorijlik ekspertlar ishtirokida, 
xalqaro metodologiya asosida 6 yoʻnalish 
boʻyicha 53 tadbirdan iborat “Yoʻl xaritasi” ish-
lab chiqildi. Unda onlayn xizmatlar boʻyicha 
112 koʻrsatkichni yaxshilash, 2024-yilda 700 ta 
raqamli xizmatni ishga tushirish, ularning avto-
matlashganlik darajasini 65 foizga yetkazish va 
barchasini my.gov.uzga jamlash, aholi maskan-
lari va avtomagistral yoʻllarni yuqori tezlikdagi 
internet bilan taʼminlash nazarda tutilmoqda.

Shu bilan birga, “Raqamli hukumat” tizimi 
idoralararo integratsiyalashuv platformasida 
raqamli shaklda taqdim etilishi orqali 2023-
yil 1-dekabrdan boshlab aholi va tadbirkorlik 
subyektlaridan 47 turdagi maʼlumotlarni talab 
qilish bekor qilinmoqda.

Umuman olganda, elektron hukumat 
tizimining takomillashishi davlat organlari 
koʻrsatayotgan xizmatlar ochiqligi, shaffofligi, 
samaradorligi va sifatini oshirishga zamin 
yaratadi. Bu esa fuqarolar va tadbirkorlik sub-
yektlariga koʻrsatilayotgan xizmatlar koʻlamini 
kengaytirish, jamiyat taraqqiyotini yuksalti-
rish, mamlakatimizning ijtimoiy-iqtisodiy salo-
hiyatini oshirishda muhim qadam boʻladi.

Munosabat

TARAQQIYOT DUNYOSINING YANGI MAKONI

Sayfiddin JO‘RAYEV, 
siyosiy fanlar doktori

van shahrida turkiy tilda soʻzlashuvchi 
davlatlar kengashi toʻgʻrisida kelishuv 
imzolandi, 3-oktabr — TDTning ras-
miy tashkil topgan kuni bayram si-
fatida nishonlanadigan boʻldi. Shu 
kundan boshlab tuzilma turkiy tilda 
soʻzlashuvchi davlatlar hamkorligi 
kengashi sifatida faoliyat yurita bosh-
ladi. 2021-yil noyabr oyida Istanbul 
shahrida boʻlib oʻtgan sammitdan 
yangi tendensiya boshlandi. Bu davr-
ga kelib, bir tomondan faoliyat doirasi 
kengaydi, ishtirokchi davlatlar soni 
ortdi. Mazkur anjumanda Oʻzbekiston 
Tashkilotga haqiqiy aʼzo boʻlib kirdi. 

2021-yil 12-noyabrda tashkilot-
ning xalqaro miqyosdagi ahamiyatini 
oshirish, mintaqaviy barqarorlik va 

tinchlikni taʼminlashdagi real imkoni-
yatini kengaytirish uchun sakkizinchi 
sammitda tuzilma nomi “Turkiy dav-
latlar tashkiloti” etib oʻzgartirildi. Zero, 
turkiy davlatlar hamkorligi bugungi 
davr talabiga javob berishi, hamkor-
lik mexanizmi mustahkamlanishi, 
oʻzaro bogʻliqlikda yanada mukam-
mal siyosiy-huquqiy asos yaratilishi 
uchun ayni qadam muhim ahamiyat-
ga ega edi. Istanbul sammitida soʻzga 
chiqqan  Oʻzbekiston Prezidenti bun-
day qaror oʻzaro hamkorlikni yanada 
rivojlantirishda mustahkam zamin 
yaratishiga ishonch bildirib, faoli-

yatni sifat jihatdan yangi bos qichga 
koʻtarishi, tashkilotning xalqaro may-
dondagi roli va nufuzini sezilarli dara-
jada oshirishini taʼkidladi.

O‘zbekistonning TDTdagi 
faolligi

Mamlakatimiz TDTga raislik qil-
gan davridagi oʻzgarishlar va Samar-
qandda oʻtkazilgan sammit hamda 
Oʻzbekistonning Tashkilotga raislik 
qilishi yangi qirralarni boshlab berdi. 
Bu borada davlatimiz rahbarining 
quyidagi gʻoyalari muhim ahamiyatga 
ega boʻldi.

Birinchidan, “Turkiy sivilizatsiya-
ning yangi davri: umumiy taraqqi-
yot va farovonlik sari” shiori ostida 
boʻlgan Samarqand sammitida imzo-
langan hujjatlar hayotga izchil tatbiq 
etilmoqda. 

Ikkinchidan, Oʻzbekiston raisligi 
davrida yuzdan ortiq turli tadbirlar 
oʻtkazildi, muhim tashabbuslar ilgari 
surildi.

Uchinchidan, “Turkiy nigoh — 
2040” konseptual dasturi asosida 
amaliy hamkorlikning yangi va yana-
da samarali mexanizmlari yaratildi. 

Toʻrtinchidan, Turkiy davlatlar Ka-
saba uyushmalari tashkiloti, Fazo 
tadqiqotlari akademiyasi, Joʻgʻrofiy 
kengash, Qurgʻoqchilikni bartaraf 
etish instituti, Notarial idoralar uyush-
masi kabi yangi tuzilmalar ish bosh-
ladi.

Beshinchidan, qator nufuzli global 
va mintaqaviy tuzilmalar — BMT va 
uning turli ixtisoslashgan institutlari, 
Islom hamkorlik tashkiloti, Osiyo-
da hamkorlik va ishonch choralari 
boʻyicha kengash, Iqtisodiy hamkorlik 
tashkiloti bilan yaqin sheriklik aloqa-
lari oʻrnatildi. 

Oltinchidan, global iqtisodiy inqiroz 
kuchayib borayotganiga qaramasdan, 
oʻzaro savdo hajmi oʻsishiga erishildi.

Yangi davrning yangi 
tashabbuslari

Davlatimiz rahbarining Turkiy dav-
latlar tashkiloti yubiley sammitida 
dun yoda kechayotgan ziddiyatli siyo-
siy jarayonlarning chuqur tahlili aso-
sidagi muhim strategik gʻoya va mulo-
hazalari, oʻz vaqtida zarur yechimga 
olib keladigan jihatlarni koʻrsatgani va 
istiqbolga qaratilgani bilan farqlanadi. 

Avvalo, bugungi shiddat bilan 
oʻzgarib borayotgan zamonda turkiy 
xalqlarning ovozi dunyo boʻylab yana-
da baland, yanada kuchliroq yang-
rayotgani, shakllanayotgan yangi 
dunyo tartiboti va xalqaro tashkilotlar 
tizimida oʻziga xos muhim oʻringa ega 
boʻlib borayotgani taʼkidlandi. 

Global xavfsizlikni taʼminlashda 
yangi muammolar yuzaga kelayot-
gani, xalqaro huquq meʼyorlaridan 
chekinish holatlari koʻpayib borayot-
gani alohida koʻrsatib  oʻtildi.    

Bu borada Falastin — Isroil moja-
rosi keyingi paytda xavfli tus olgani 
jiddiy xavotirga solayotgani, qurolli 
toʻqnashuvlar oqibatida tinch aholi, 
ayniqsa, keksalar, ayollar va bolalar 
orasida qurbonlar va jarohat olganlar 
soni keskin ortib, nizoning keng yoyilib 
ketish xavfi kuchayotganini taʼkidladi. 
Shu munosabat bilan ziddiyat 
ishtirokchilarini zudlik bilan harbiy ha-
rakatlarga barham berib, oʻt  ochishni 
toʻxtatishga, gumanitar maqsadlarda 
murosaga kelishga chaqirdi. 

Butun dunyo afkor omma-
si eʼtiboridagi Falastin — Isroil 
muammosini BMT rezolyutsiyalariga 
muvofiq “ikki xalq uchun ikki davlat” 
tamoyili asosida hal etish zarurligi 
borasida Oʻzbekistonning pozitsiyasi 
qatʼiy ekanini bildirdi. 

Ayni paytda, afgʻon xalqiga inson-
parvarlik yordami koʻrsatishni susay-
tirmaslik, bu yurtdagi oʻtkir ijtimoiy 
muammolarni hal etishga qaratilgan 
aniq mexanizmlarni ishlab chiqishga 
chaqirdi.

Va nihoyat, Tashkilot doirasida 
madaniy-maʼrifiy jarayonlarni yana-
da kuchaytirish maqsadida jadid 
bobolarimizning ilmiy-ijodiy mero-
sini chuqur oʻrganish muhimligini 
qayd etib, Oʻzbekiston Prezidenti 
TDT mamlakatlari vakillarini joriy yil-
ning dekabr oyida yurtimizda boʻlib 
oʻtadigan “Jadidlar: milliy oʻzlik, is-
tiqlol va davlatchilik gʻoyalari” mavzu-
sidagi xalqaro anjumanda faol ishtirok 
etishga taklif etishi muhim amaliy 
ahamiyat kasb etdi.

Oʻz navbatida, davlatimiz rahbari 
Tashkilotga aʼzo davlatlar oʻrtasidagi 
koʻp tomonlama va uzoq muddatli alo-
qalarni yanada kengaytirish maqsadi-
da yangi taklif va tashabbuslarni ilgari 
surdi. Xususan, turkiy xalqlar birdam-
ligini, ularning buyuk oʻtmishi va boy 
madaniyatini, azaliy qadriyatlarini ifo-
da etadigan Turkiy dunyo xartiyasini 
ishlab chiqish, Turkiy taraqqiyot ban-
kini tashkil etish ishlarini faollashtirish 
muhimligi qayd etildi. 

Savdo toʻsiqlarini bartaraf etish, 
eksport-import hajmini koʻpaytirish 
boʻyicha yangi mexanizmlarni 
qoʻllash, elektron savdo platformala-
rini rivojlantirish, transport va tranzit 
sohasida oʻrta koridor salohiyatini 
kengaytirish, qoʻshimcha koʻp tar-
moqli yoʻnalishlarni, jumladan, Xitoy, 
Janubiy Osiyo va Yevropa bozorlari-
ga mamlakatlarimiz orqali oʻtadigan 
yoʻlaklarni faollashtirish hamda trans-
port xizmatlarini raqamlashtirish cho-
ra-tadbirlarini qoʻllab-quvvatlash shu-
lar jumlasidandir. 

Yana bir muhim jihat. 
Tashkilotning Temir 
yoʻl idoralari kengashini 
taʼsis etish va bu 
tuzilma direksiyasini 
Oʻzbekistonda 
joylashtirish, vazirlar 
darajasida doimiy faoliyat 
koʻrsatadigan Turkiy 
ekologiya forumini tuzish, 
Oʻzbekistonda Turkiy 
dunyo kreativ yoshlari 
markazini ochish kabi 
tashabbuslar ham muhim 
ahamiyat kasb etadi.

Xulosa oʻrnida aytish kerakki, dav-
latimiz rahbari tomonidan xalqaro 
vaziyatga berilgan baho va vujudga 
kelayotgan muammolarni hal etish 
boʻyicha aniq yechimlarning taklif etili-
shi nafaqat tashkilot doirasidagi dav-
latlar balki xalqaro miqyosda muhim 
siyosiy ahamiyat kasb etadi. Tashkilot 
doirasida ilgari surilgan tashabbuslar 
esa belgilangan vazifalarni amalga 
oshirishning yangi mexanizm va 
 instrumentlarini vujudga keltiradi.

2030

Boshlanishi 1-betda

Boshlanishi 1-betda

Tashkilotning 
asosiy maqsadi 
turkiy mamlakatlar 
oʻrtasida doʻstlik, 
yaxshi qoʻshnichilikni 
mustahkamlash, barcha 
sohalarda hamkorlik, 
oʻzaro muloqot maydonini 
yaratish, Yevroosiyo 
hududida va global 
darajada xavfsizlikni 
taʼminlash borasidagi 
saʼy-harakatlarni 
muvofiqlashtirish, 
oʻzaro ishonchni 
mustahkamlashga 
qaratilgan.

YANGI O‘ZBEKISTON

O‘ZBEKISTON

Joriy yilning 11-oktabr kuni Prezi-
dentimiz raisligida  turizm va madani-
yat maskanlari imkoniyatini toʻliq ishga 
solish, “Yashil makon” umummilliy loyi-
hasining kuzgi mavsumini tashkil etish 
masalalari yuzasidan videoselektor 
yigʻilishi oʻtkazilib, bu boʻyicha qilinishi 
lozim boʻlgan ishlar belgilab berilgan edi. 
Ayni paytda ushbu yoʻnalishdagi ishlar 
Qoraqalpogʻiston Respublikasida ham 
jadallik bilan olib borilmoqda. 

— Davlatimiz rahbari tomonidan il-
gari surilgan “Yashil makon” umummilliy 
loyihasini amalga oshirish maqsadida 
“Taxiatosh IES” AJ jamoasi tomonidan 
koʻchat ekish boʻyicha keng koʻlamli 
ishlar olib borilmoqda, — deydi jami-
yat bosh direktori Faxratdin Xalilayev. 
—  Kor xonamizning hududi va atrofga 
700 tup manzarali daraxt koʻchatlari 
oʻtqazildi. Ularni ekishda mintaqa iqlimi 
va yer tuzilishiga ham eʼtibor berilyapti.

Kegeyli tumanida joriy yilning kuz 
mavsumida 300 ming tup  manzarali 
va mevali daraxt koʻchatlarini ekish re-
jalashtirilgan. Tumandagi “Iyshan qala” 
ovul fuqarolar yigʻini hududidagi “Agro 
Xalqabad paxtasi” korxonasining  paxta 
ekilgan 5 gektar dalasi chetiga tut, uzum, 
jiyda singari daraxt koʻchatlari ekildi. 

Ayni paytda ushbu yoʻnalishdagi ishlar 
Qoraqalpogʻistonning barcha hududlari-
da jadallik bilan olib borilmoqda. 2023-yil-
ning kuz mavsumida 5 million 950 ming 
tup manzarali va mevali daraxt hamda 
buta koʻchatlari ekiladi. Shundan kelib 
chiqib, Qoraoʻzak tumanidagi “Berdaq” 
ovul fuqarolar yigʻinidagi  “Ata gʻulla 
ata” fermer xoʻjaligida 200 dan  ortiq tut 
koʻchatlari ekilgan boʻlsa, tuman prokura-

Masalan, oxirgi bahslarimizdan birida 
kimdir ochiqlik va soʻz erkinligini, yana biri 
inson qadrini ulugʻlash gʻoyasi asosida 
yurtdoshlarimizning munosib turmush ke-
chirishi uchun yaratilayotgan qulayliklarni, 
boshqasi taʼlim-tarbiyaga qaratilayotgan 
eʼtiborni eng zoʻr, boshqa yoʻnalishlarga 
nisbatan islohotlar koʻlami va shunga 
yarasha samarasi katta ekanini taʼkidlab, 
aytayotganlari sheriklarinikidan ustunligini 
isbotlashga intilardi. Bu bahsda, bir tomon-
dan, ularning har biriga “toʻgʻri”, deyishga 
majbursan. Chunki aytayotganlar faktlariga 
nomutaxassis sifatida chuqur tushunma-
sam-da, misollari ayni haqiqat. 

Qishlogʻimizdagi 97-umumtaʼlim makta-
biga 1999-yilda asos solingan. Oʻsha paytda 
unda boshlangʻich sinf oʻquvchilari pastakkina 
binoda oʻqishardi. 2007-yilga kelib, 200 oʻringa 

moʻljallangan yangi bino qurilib, 9-sinfgacha 
taʼlim olish uchun sharoit  yaratildi. Lekin baribir, 
taʼlim-tarbiya ishlari ikki navbatda olib borilardi.

Shunga ham shukr qilganmiz. Chunki yangi 
binoni qurish oson kechmagan. Rejaga kiritish, 
mablagʻ ajratilishi uchun ancha yillar davomida 
mutasaddi idoralar ostonasida sargʻayib tu-
rishga toʻgʻri kelgan. Qurilish ishlarini olib bo-
rish, maktabni jihozlash  ham shunday tashvi-
shu asabbuzarliklar evaziga amalga oshirilgan.

Yaqinda maktabning 140 oʻringa 
moʻljallangan qoʻshimcha zamonaviy binosi foy-
dalanishga topshirildi. Yangi taʼlim dargohining 
ish boshlashi mahallamiz aholisi uchun esda 
qolarli kun boʻldi. Tashqi va ichki koʻrinishi ki-
shi dilini yayratadi, sinfxonalar shinam va 
har bir taʼlim yoʻnalishi boʻyicha jihozlangan. 
Boshlangʻich sinf oʻquvchilarining oʻzlariga 
moʻljallangan stol-u stullarda bilim olayot-
ganini, axborot texnologiyalari, milliy liboslar, 
fan toʻgaraklarida yaratilgan shart-sharoitlarni 
koʻrib, koʻnglimiz togʻday koʻtarildi. 

Shunday kezda maʼrifatparvar bobomiz 
Mahmudxoʻja Behbudiyning “Dunyo imorat-
lari ichida eng ulugʻi maktabdir”, degan fikrlari 
yodga kelaveradi. Haqiqatan, yurt ravnaqi va 
taraqqiyot odimlarini taʼlim-tarbiya belgilaydi. 

Inchunin, ana shunday binoga taʼmal toshi 
qoʻyilishi va uning bugungi talablar asosida 
jihoz lanishida mahallamiz ahlining hissasi bor. 
Biz uchun bunga “Ochiq budjet” dasturi imkoni-
yat yaratdi. 

Maʼlumki, dasturning “Tashabbusli budjet” 
elektron boʻlimi yordamida fuqarolar mahallalar-
da infratuzilmani yaxshilash, xiyobonlar, bolalar 
va sport  maydonchalari, ichki yoʻllarni qurish, 

yashil makon

ESDA QOLADIGAN KUNLAR SHUKUHI

Bugungi kunda oʻsimlik dunyosi iqlim oʻzgarishi va antropogen 
taʼsir ostida keskin qisqarib, uni muhofaza qilish global ekologik 
muammolarning asosiy boʻlagi boʻlib qolmoqda. Shu bois, 
mamlakatimizda yashillikni saqlash va koʻpaytirish davlat 
siyosati darajasiga koʻtarildi. Jumladan, yurtimiz boʻylab “Yashil 
makon” umummilliy loyihasi doirasida hududlarda koʻchat ekish, 
koʻkalamzorlashtirish va obodonlashtirishga doir tadbirlar tashkil 
qilinib, yiliga 200 million tup daraxt va buta koʻchatlarini ekish orqali 
yashil maydonlarni 8 foizdan 30 foizga oshirish reja qilingan. 

turasi tomonidan ikkinchi sektorga birik-
tirilgan bir gektar yerning atrofi obodon-
lashtirilib, 650 dona tut koʻchati qadaldi.   

— Bizda esa joriy yilning kuz mav-
sumida 340 ming dona manzarali va 
mevali daraxt koʻchatlari ekish reja qi-
lingan, — deydi Taxtakoʻpir tuman ho-
kimining ekologiya va Orolboʻyi hududini 
rivojlantirish masalalari boʻyicha birinchi 
oʻrinbosari Tleubergen Toqimbetov. — 
Aytish kerakki, bu borada tumanimiz 
oʻziga xos tajribaga ega. Negaki, ba-
horda 426 900, yaʼni belgilanganidan 
qariyb 7 mingta koʻp koʻchat ekkandik. 
Bu yil ular, asosan, umumiy foydalanish-
dagi avtomobil yoʻllari chetiga, qishloq 
xoʻjaligi uchun moʻljallangan yerlarning 
ixotalangan qismlariga hamda oʻrmon 
xoʻjaligi maydonlariga ekilyapti.  

Pedagogman, uzoq yillar bolalarga taʼlim berib keldim, hozir 
mehnat faxriysiman. Mahallamizdagi yosh avlodning aksariyati 
koʻz oʻngimda voyaga yetgan, kamol topgan. Ular bugungi kunda 
ijtimoiy-iqtisodiy hayotimizning koʻplab sohalarida mehnat 
qilyapti, jamiyat ravnaqiga oʻz hissalarini qoʻshyapti.

Mamat MAHMUDOV,
Samarqand viloyati 
Payariq tumanidagi “Fitrat” 
mahalla fuqarolar yig‘ini faoli

bogʻcha, maktablarni kengaytirish, taʼmirlash 
hamda jihozlash kabi masalalar boʻyicha loyi-
halarni taklif etib, ovoz berish yoʻli bilan mahalliy 
byudjetning taqsimlanishida ishtirok etadi. Nati-
jada muammolari oʻz yechimini topmoqda. 

Bizning Fitrat nomidagi mahallamiz aholisi 

ham shu yil koʻklamida mazkur loyihada qiy-
mati 1,2 milliard soʻm boʻlgan maktabning 
qoʻshimcha binosini qurish taklifini ilgari surdi. 
Bahamjihatlikda 2500 dan ortiq ovoz yiqqani-
mizga qaramay, gʻoliblar safida boʻla olmadik.  

Davlatimiz rahbarining shu yil 10-apreldagi 
“Tashabbusli budjetlashtirish amaliyotini yana-
da takomillashtirish hamda faol mahallalarni 
qoʻllab-quvvatlash  chora-tadbirlari toʻgʻrisida”gi 
qarori orzu-maqsadlarimiz ushalishiga yoʻl och-
di. Qarorda 2 mingdan ortiq ovoz toʻplagan, le-
kin gʻolib boʻlmagan 1 ming 309 ta loyiha uchun 
ham qoʻshimcha 1,3 trillion soʻm mablagʻ ajratil-
di. Bu — 4 milliondan ortiq aholi, shu jumladan, 
bizning mahallamiz koʻtargan masala yechimini 
topishiga imkon berdi. Yana bir  eʼtiborli tomoni, 
mazkur ikki qavatli bilim dargohi olti oyga bor-
may qad rostladi va jihozlandi. Mahallamiz faol-
lari maktab rahbariyati bilan maslahatlashib, 
keyingi yilda “Tashabbusli budjet” loyihasi orqali 
sport zalini qurish taklifini ilgari surishni re-
jalashtirib turibmiz. 

Keyingi paytda tumanimizda koʻngilni 
koʻtaradigan bunaqa koʻp ishlar amalga osh-
moqda. Bir tomondan, “Yashil makon” dasturi 
doirasida bogʻlar yaratishga, yoʻllarni taʼmirlash, 
obodonlashtirish ishlariga bel bogʻlab kirishilgan 
boʻlsa, boshqa jihatdan, maʼnaviyat va maʼrifat 
markazining ishga tushgani yana bir esda qo-
larli voqea boʻldi. Uning koʻrkam binosida tuman 
oʻlkashunoslik muzeyi ham tashkil etilgani bizni 
quvontirdi. Chunki shu paytgacha hududimiz 
miqyosida muzey boʻlmagan. Aslida tumanimiz 
tarixi olis moziyga borib taqaladi. Binobarin, 
arxeologlarning qazishmalari Chelak shahar-
chasining yoshi uch mingliklardan ortiqligini 
koʻrsatmoqda. Bizdan sal narida, Koʻktepada 
topilgan “Sak malikasi”ning qabri va undagi 
nodir ashyo, taqinchoqlar 2700-yillarning nari-
berisidan soʻzlaydi.

Darvoqe, shu kunlarda yana bir mamnuni-
yatli marosim oʻtkazilib, asosiy fan olimpiadasi-
ning tuman bosqichi gʻoliblari tantanali taqdir-
landi. Qarangki, gʻolib boʻlgan jami 107 nafar 
ishtirokchining barchasi tanlovning viloyat bos-
qichida ishtirok etish huquqini qoʻlga kiritdi. Biz 
pedagoglar ular safida mahallamiz oʻquvchilari 
borligidan, keyingi bosqichlarda ham munosib 
ishtirok etishga hozirlik koʻrayotganidan mam-
nun boʻldik. Ular safi yanada kengayib boraver-
sin. Bugungi avlodlarimizning intellektual salohi-
yati Uchinchi Renessans poydevori yaratilishiga 
mustahkam asos boʻladi. 

NuqtaYi nazar

TADBIRKORLIK RIVOJI — BARQARORLIKNING MOLIYAVIY USTUNI

Baʼzan doʻstlar, baʼzida esa hamkasblar yoki qarindosh-
urugʻlar davrasida yangi Oʻzbekistonni barpo etish 
yoʻlida olib borilayotgan islohotlar qaysi sohada eng 
katta oʻzgarishlar, pirovard natijaga asos boʻlayotgani 
haqida bahslashib qolamiz. Albatta, ushbu jarayonda 
har kim oʻz ishi, koʻrgan-kechirganlari, eshitgan yoki 
oʻqiyotganlaridan kelib chiqib fikr bildiradi. Ochigʻi, 
shu vaqtgacha bunday tortishuvlarimiz doirasida aniq 
bir toʻxtamga kela olmaganmiz. Boisi, hamma oʻz 
pozitsiyasiga sobit, uni inkor etishga ulgurmasingizdan 
aniq fakt yoki raqamlarni qalashtirishni boshlaydi.

— Avval ham jamiyatimizda kechayot-
gan jarayonlarda bugungidek faolmiding, 
bunga imkoniyating bormidi, ayniqsa, dav-
lat byudjetining qanchasi nimaga sarfla-
nishini bilarmiding, senga aytisharmidi, yoki 
yangi qabul qilinayotgan qonun hujjatlari 
boʻyicha bu joyiga eʼtirozim bor, deb fikr 
bildirganmisan? — deydi.

Yoʻq, maʼnosida boshimni irgʻishim 
hamo noq, ana koʻrdingmi, endi shuni bu-
gun bilan bir taqqoslab berchi, deb kami-
naga yuzlanadi.

Ikkinchisi mahalladagi oʻzgarishlar: 
yoʻllarning taʼmirlanayotganidan tortib, 
ichimlik va oqova suv, gaz va elektr 

taʼminotigacha, ijtimoiy himoyaga muh-
tojlarni qoʻllab-quvvatlashdan yangidan 
barpo etilayotgan uy-joylargacha, barchasi 
odamlarning yaxshi hayot kechirishi uchun 
qilinayotganini aytadi. Pedagog doʻstimiz 
bolalarning maktabgacha taʼlim bilan qam-
rov darajasi 2017-yilga nisbatan 2,5 baro-
bar oshib, 71,8 foizga yetkazilgani, soʻnggi 
6 yil mobaynida oliy oʻquv yurtlari soni 77 
tadan 210 taga yetkazilib, ularga qabul 3,5 
barobarga ortganini faxr bilan soʻzlaydi.

Tan olish kerak, yuqorida ham aytganim-
dek, ular haq. Lekin bu, eng zoʻr oʻzgarish 

shu degani emas. Binobarin, ular ilgari 
surayotgan yoʻnalishlardan ham yaxshi 
natijalarga erishayotgan sohalar bor. Ular-
ning eng ilgʻorlaridan biri tadbirkorlik. Bun-
ga shu sohaning ichida yurgan bir tadbirkor 
sifatida toʻliq aminman.

Qizgʻin bahslarda men ham eng zoʻr 
rivojlanayotgan soha tadbirkorlik ekanini 
taʼkidlab, faktlarni sanayman: soʻnggi yillar-
da soliqlarning umumiy soni 13 tadan 9 taga 
tushirildi. Mol-mulk, shaxsiy daromad va ij-
timoiy soliq stavkalari ikki barobar, import 
boʻyicha koʻplab boj stavkalari pasaytirildi. 

Joriy yil 1-yanvaridan boshlab qoʻshilgan 
qiymat soligʻi stavkasi 15 foizdan 12 foizga 
pasaytirildi. Natijada kamida 14 trillion soʻm 
mablagʻ tadbirkorlar ixtiyorida qoladigan 
boʻldi.

Oxirgi besh yilda sanoat korxonalari 
soni 2 barobar koʻpayib, 100 mingga yetdi, 
ishlab chiqarish hajmi ham shunga mos ra-
vishda 1,4 barobarga oshdi.

Umuman olganda, tadbirkorlik rivoji ular 
sanab oʻtayotgan oʻzgarishlarga moliyaviy 
tirgak boʻlayotganini qoʻshimcha qilaman. 
Ular tasdiqlashadi.

Darhaqiqat, mamlakatimizda tadbirkor-
lik rivoji uchun keng imkoniyatlar yaratib 
berilmoqda. Ushbu yoʻnalishdagi ishlarning 
izchil davom etayotgani esa bizlarga kuch-
gʻayrat bagʻishlaydi, ertangi kunga, biz-
nesimiz rivojiga ishonchimizni mustahkam-
laydi. Shunday kezda beixtiyor Oʻzbekiston 
— tadbirkorlar yurti, ishbilarmonlar uchun 
eng qulay mamlakat, deysan.

Prezidentimiz tashabbusi bilan shu hafta 
poytaxtimizda oʻtkazilgan SHHT Birinchi 
transport forumida qatnasha turib, bunga 
yana bir bor amin boʻldim.

Kezi kelganida qayd etish lozimki, kor-
xonamiz 2013-yil tashkil etilgan. Oziq-
ovqat mahsulotlari ishlab chiqarish hamda 
isteʼmolchilarga yetkazib berish, boshqacha 
aytganda, ham mahsulot ishlab chiqarib, 

ham uning logistikasi bilan shugʻullanamiz. 
Keyingi  yillarda  yurtimizda biz kabi tadbirkor-
larga yaratib berilayotgan sharoitlar, taqdim 
etilayotgan imtiyozlardan foydalanib, faoli-
yatimizni kengaytirib boryapmiz.

Birinchi transport forumida ishtirok 
etishimning boisi ham shunda: faoliyati-
mizni yanada kengaytirish, ishlab chiqa-
rish hajmini oshirish uchun yangi hamkorlar 

topish, xorijdan zamonaviy texnologiyalar 
olib kelish. Shu maqsad yoʻlida forum doira-
sida bir guruh ishbilarmon hamkasblarim 
bilan muzokaralar olib bordik, maʼlum keli-
shuvlarga erishdik ham.

Lekin hozir aytmoqchi boʻlayotganim 
boshqa jihat — transport-logistika imkoni-
yatlaridan yanada samarali foydalanish 
haqida. Yaʼni forum qatnashchisi sifatida 
shunga amin boʻldimki, yaqin kelajakda 
transport-logistika yoʻnalishida amalga oshi-
rilayotgan loyihalar hisobiga Oʻzbekiston 
Sharq va Gʻarb, Shimol va Janub davlatlari 
oʻrtasida yirik logistika xabiga aylanadi. Bu 
esa oʻz navbatida, nafaqat biz kabi ushbu 
yoʻnalishdagi ishbilarmonlar, balki barcha 
tadbirkorlar uchun yanada keng imkoniyatlar 
yaratadi. Xuddi qadimda Buyuk ipak yoʻli yur-
timiz taraqqiyotida alohida oʻrin tutgani kabi, 
logistika xabi eng avvalo, eksport imkoniyat-
larimizni oshiradi, tashishda xarajatlarning 
keskin qisqarishi hisobiga mahsulot tannarxi 
arzonlashadi. Pirovardi da, xalqaro dara-
jada tadbirkorlarimizning raqobatbardoshligi 
 oshadi. Bu esa ushbu yoʻnalish yanada rivoj-
lanishi, mamlakatimiz iqtisodiyoti barqarorli-
giga xizmat qiladi.

Shahzod ABDIYEV,
“Lavanda food group” MCHJ rahbari

DARAXTLARNI NOMIGA EMAS, 
KELAJAGIMIZ UCHUN EKISH LOZIM

Dildagi gaplar

 Qayd etish joizki,  yangi qabul qilin-
gan Konstitutsiyamizda ekologik norma-
lar alohida bob bilan mustahkamlandi. 
Bundan tashqari, xalqimizning erkin va 
farovon, qudratli yangi Oʻzbekistonni 
barpo etish boʻyicha xohish-irodasi 
bilan ishlab chiqilgan “Oʻzbekiston — 
2030” strategiyasida beshta ustuvor 
yoʻnalishlaridan biri sifatida atrof-muhit 
muhofazasi, xususan, “Yashil makon” 
umummilliy loyihasining huquqiy asos-
lari yaratilgani ham bejiz emas. Bino-
barin, bugun qilinayotgan ishlar ana 
shu maqsad yoʻlidagi saʼy-harakatlar 
samarasidir. Qolaversa, azaliy anʼana 
va qadriyatlarimiz asosida amalga oshi-
rilayotgan mazkur ezgu loyiha yashil 
hududlarni kengaytirish imkonini berish 
barobarida, yurtimizda moʻtadil iqlim 
hosil qilishga ham xizmat qiladi. Bu esa 
salomatlik uchun juda foydali. Shu jihat-
dan, loyihani mamlakatimizda ekologik 
barqarorlikni taʼminlash orqali global 
iqlim oʻzgarishlarning oldini olishdagi mil-
liy yechim, desak mubolagʻa boʻlmaydi.  

Mamlakatimizda joriy yilning 25-ok-
tabridan 1-dekabrigacha kuzgi daraxt 
ekish mavsumi doirasida 85 million 
tup koʻchat ekish rejalashtirilgan. Dav-
latimiz rahbari tomonidan har bir ma-
halla va tumanda qaysi daraxt yaxshi 
koʻkarishini odamlarning oʻzi yaxshi 
bilishi, shu bois, koʻchat turini aholi bi-
lan bamaslahat tanlash kerakligi qayd 
etilgan. Qoraqalpogʻistonda issiq hamda 
qurgʻoqchil iqlimga mos keladigan da-
raxtlar va yashil maydonlar nihoyatda 
muhim. Ular nafaqat salqinlik berib, 
yerning shoʻrlanish darajasini kamayti-
radi, balki chang koʻtarilishini ham tutib 
qoladi. Masalan, bir gektar yashil daraxt-
zor har yili havoni 60-70 tonna changdan 
tozalab, uning konsentratsiyasini 25-45 
foizgacha pasaytiradi. Yaproqli daraxt-
larning shox-shabbalari shovqin energi-
yasini 70 foizgacha yutadi. Fanning is-
botlashicha, “yashil” zonalarda daraxtsiz 
joyga nisbatan bakteriyalar 300 marta 
kam boʻladi. 

— Koʻchatlarni ekishdan oldin uchi 
kesib, yangilanishi, goʻng, tuproq va 
suv aralashmasidan tayyorlangan 
“sharbat”ga botirilib olinishi  maqsad-
ga muvofiq, — deydi biologiya fanlari 
nomzodi Hojimurod Talipov. —  Shu-
ningdek, ekish paytida sugʻorish va 

ildiz ustiga tuproq tortib boʻlingandan 
soʻng bosib zichlashtirish ham zarur. Il-
diz boʻgʻzi koʻmilib ham, yer yuzasidan 
yuqoriga chiqib ketishi ham kerak emas. 
Ekib boʻlingandan keyin daraxt atrofiga 
aylanasi 1 metr masofada ariq olinib,  
sugʻoriladi. Birinchi sugʻorilganda tuproq 
choʻkib, ildizi ochilib qolishi mumkin, 
qoʻshimcha tuproq solinib, yorilgan joy-
lari qayta koʻmiladi.

Barchamizga yaxshi maʼlum, oʻrmon 
tabiatning bebaho neʼmatidir. Ushbu 
yashil boyliklarni asrash, ekologik vazi-
yatni yaxshilash va uning salbiy oqibat-
lari oldini olishda esa oʻrmon xoʻjaliklari 
muhim oʻrin tutadi.

Amudaryo tumaniga qarashli Qip-
choq davlat oʻrmon xoʻjaligi ham hudud-
dagi tabiiy muhitni moʻtadillashtirib turu-
vchi, yogʻoch, dorivor va boshqa turdagi 
oʻsimliklar, ularning urugʻlarini, turli man-
zarali daraxtlar koʻchatlarini yetishtirib 
beruvchi manba boʻlib xizmat qilib kel-
moqda.

— Qipchoq va Qilichboy ovullari 
hududida joylashgan davlat oʻrmon 
xoʻjalikning umumiy yer maydoni 16 
ming 545,8 gektardan iborat. Shundan 
3 ming 798,3 gektari oʻrmon bilan qop-
langan maydonlar, 855 gektari tutash-
magan oʻrmonzorlar, 11,4 gektari oʻrmon 
koʻchatxonalari hisoblanadi, — deydi 
Qipchoq davlat oʻrmon xoʻjaligi direktori 
Erkin Torayev. — Hududda taqir yerlar 
ham mavjud boʻlib, ular 6,87 gektarni, 
haydaladigan yerlar 24,5, yaylovlar 2 
ming 689,9 gektarni tashkil qiladi. Shu-
ningdek, hududdagi suvli yerlar 2,4 
gektar, qumliklar 1 ming 894,9, boshqa 
yerlar esa 6 ming 748,2 gektarga yaqin.

Xoʻjaligimizda joriy yilda madaniy 
oʻrmonzor barpo qilish, tumandagi 
korxona-tashkilotlarni koʻchatlar bilan 
taʼminlash va koʻchatxona tashkil etish 
uchun urugʻ tayyorlash yillik rejasi 4 
ming kilogramm  qilib belgilangan boʻlsa, 
hozirgi kungacha 16 ming 250 kilo-
gramm urugʻ tayyorlab qoʻyildi. Shundan 
15 ming 730 kilogrammi  saksovul urugʻi 
boʻlib, ular, Orol dengizining qurigan 
maydoniga va tumanimizning oʻrmon 
barpo etiladigan qumli hududlariga 
sepildi. 

Xoʻjalikning 11,35 gektar maydonida 
koʻchatxona tashkil qilingan boʻlib, hozir-
da 901 ming dona nihol va koʻchatlar 
mavjud. Kuz oylarida “Yashil makon” 
loyihasi ijrosini taʼminlash maqsadida 
tumandagi korxona, tashkilotlarga, shu-
ningdek, maktab va bogʻchalarga homi-
ylik asosida 64 ming 110 dona har xil 
manzarali daraxt koʻchatlari va qalam-
chalari yetkazib beriladi. 

Yaxshi niyat bilan koʻchat ekish, 
bogʻ-rogʻlar yaratish ota-bobolarimizdan 
kelayotgan yaxshi udum, milliy qadriyat-
lardan biri hisoblanadi. Dunyo miqyosida 
global muammoga aylanib borayotgan 
ayni ekologik vaziyatda yerga nihol qa-
dash har qachongidan ham dolzarb 
ekanligini davrning oʻzi koʻrsatmoqda. 
Shunday ekan, daraxtlarni nomiga 
emas, xayotimiz, ertangi kunimiz uchun 
ekishimiz, parvarishlashimiz lozim.

Minajatdin QUTLIMURATOV,
“Yangi O‘zbekiston” muxbiri

YANGI O‘ZBEKISTON

Bugun har qanday soha, jumladan, 
agrar sektorda ham xalqaro raqobat kuchli. 
Unda yutish va shu orqali rivojlanishga eri-
shishning asosiy sharti esa bitta — bozor-
ga sifatli va nisbatan arzon mahsulot taklif 
etish. Bu, oʻz navbatida, ekin parvarishida-
gi sarf-xarajatlarni qisqartirish bilan birga, 
hosildorlikni oshirishni talab qiladi. Buning 
uchun ilmga asoslangan faoliyat, malakali 
mutaxassislar zarur. Chunki sarf-xarajatni 
qisqartirish uchun zamonaviy texnologi-
yalarni qoʻllash, hosildorlikni oshirish 
 uchun esa yangi, iqlim sharoitimizga mos 
serhosil navlarni yaratish kerak. Shuning 
uchun oliy va oʻrta maxsus taʼlim muas-
sasalari moddiy-texnik bazasi zamonavi-
ylashtirilib, ilmiy-oʻquv jarayonlarini tubdan 
yaxshilash va yuqori malakali kadrlar tay-
yorlashga eʼtibor kuchaygan. 

Prezidentimizning 2019-yil 19-avgustdagi 
“Toshkent davlat agrar universiteti faoliyati-
ni yanada takomillashtirish  chora-tadbirlari 
toʻgʻrisida”gi qarori bu borada muhim huquqiy 

asos yaratdi.  Hujjatda qishloq xoʻjaligi tar-
moqlarida kadrlar tay yorlash siyosati va si-
fatini tubdan yaxshilash, fan, taʼlim va ishlab 
chiqarishning samarali integratsiyasini uzviy 
bogʻlashga qaratilgan koʻplab vazifalar bel-
gilab berildiki, ularning ijrosi universitetimiz 
faoliyatida bir qator ijobiy oʻzgarishlarga olib 
keldi.

Qishloq xoʻjaligi sohasiga oliy maʼlumotli 
kadrlar tayyorlash siyosati yaqin-yaqingacha 
deyarlik oʻzgarmay, mustabid tuzumdagi eski 
talab va andozalar boʻyicha davom etib ke-
layotgan edi. Eski texnika va texnologiyalar, 
nav, namuna va adabiyotlardan foydalanar-
dik, sohaga doir dunyo yangiliklari va ilgʻor 
texnologiyalardan butkul ajralib qolgan edik. 
Shuningdek, nazariya va amaliyot oʻrtasida 
katta uzilish, boʻshliq paydo boʻlgandi. Bu kabi 
xato va kamchiliklarni bartaraf etish maqsadi-
da universitet tuzilmasi, fakultet va kafedralar, 
magistratura va umumiy oʻquv jarayoni toʻliq 
qayta koʻrib chiqildi va takomillashtirildi. Bunda 
davr talab etayotgan soha va tarmoqlar, ayniq-
sa, tor yoʻnalishdagi ixtisosliklarga ustuvorlik 
berildi.

Toshkent davlat agrar universiteti 1930-yil-
da tashkil etilgan. U nafaqat Oʻzbekiston, balki 
Markaziy Osiyoda ham yetakchi oliy taʼlim 
muassasalaridan biri boʻlib, soha boʻyicha 
xalqaro nufuzga ega. 

Ikki mamlakat oʻrtasidagi integrat-
sion salohiyatni Prezidentimizning 
2018-yil oktabr oyida Fransiyaga ilk 
rasmiy tashrifi doirasida avtotrans-
port, turizm, harbiy-texnikaviy ham-
korlik, kosmik tadqiqotlar, investitsiya 
loyihalarini moliyalashtirish, madani-
yat va boshqa sohalarga oid 10 ta 
hujjat imzolanganida koʻrish mum-
kin. Oʻsha tashrifda umumiy qiymati 
5 milliard yevroga yaqin investitsiya 
loyihalari boʻyicha shartnomalar tu-
zilgan edi.

Joriy yil 1-2-noyabr kunlari Fransi-
ya Prezidenti Emmanuel Makronning 
rasmiy tashrif bilan Samarqandga 
kelgani ana shu pragmatik ham-
korlik hosilasidir. Tashrif doirasida 
Oʻzbekiston bilan Fransiya oʻrtasidagi 
koʻp qirrali iqtisodiy munosabatlarni 
yanada rivojlantirish borasida muzo-
karalar oʻtkazildi. Xususan, savdo-
iqtisodiy, innovatsiya, investitsiya, 
taʼlim, fan va madaniy-gumanitar so-
halarda yangi kelishuvlarga erishildi. 
Bu hujjatlar Oʻzbekiston yuksak pil-
lapoyalar boʻylab dadil odimlab bo-
rayotganiga dalil boʻladi.

Oʻzbekiston va Fransiya delegatsi-
yalari uchrashuvida hukumatlar aro 
va idoralararo bitimlar hamda sav-
do-investitsiyaviy kelishuvlar imzo-
langani barobarida eksport hajmini 
yanada kengaytirish va oshirishning 
eng istiqbolli yoʻnalishlari belgilab 
olindi. Ikki davlat yetakchilari tovar 
ayirboshlash va qoʻshma korxona-
lar soni ortishi hisobiga loyihalar 
qiymati 10 milliard yevrodan ortib 
borayotganini qayd etdi. Xususan, 
Fransiya taraqqiyot agentligi bilan 1 
milliard yevrolik strategik hamkorlik 
dasturi amalga oshirilayotgani mam-
nuniyat bilan taʼkidlandi. Shuning-
dek, globallashuv sharoitida dolzarb 
ahamiyatga ega “yashil” energetika 
xom- ashyo resurslarini qazib olish 
va qayta ishlash, innovatsion qishloq 
xoʻjaligi, suv taʼminoti, logistika, in-
fratuzilmani rivojlantirish, turizm va 
boshqa sohalarda yangi yirik loyi-
halarni ilgari surish  chora-tadbirlari 
muhokama qilindi.

Oʻzbekistonda fransuz tilini 
oʻrganishga qiziqish ortib borayot-
gani munosabati bilan Fransiya 
al yansining Samarqanddagi  filiali 
ochilgani tarixiy voqea sifatida qayd 
etildi. Toshkent shahrida Oʻzbekiston 
— Fransiya oliy taʼlim muassasasini 
ochishni tezlashtirish hamda fran-
suz tili oʻqituvchilarini tayyorlash 

Agrotarmoq

Xalqaro hamkorlik

IMKONIYAT KENG, UNI OʻZLASHTIRISH 
MALAKALI KADRLARGA BOGʻLIQ

Universitetimiz jahonning 
sohadagi nufuzli oliy taʼlim 
muassasalari bilan hamkorlikni 

jadal kengaytirmoqda. Jumladan, 
ICARDA, FAO, KOPIA, JIСA, 
USAID tashkilotlari, Germaniyaning 
ERASMUS+ dasturi BUZNET loyihasi 
asosida Buyuk Britaniya, AQSH, 
Estoniya, Italiya, Portugaliyadagi 
nufuzli universitetlar, Koreya 

Respublikasining Konkuk hamda Rossiyaning agrar sohadagi 
qator oliy taʼlim dargohlari bilan hamkorlik oʻrnatildi. 

Kamoliddin SULTONOV, 
Toshkent davlat agrar universiteti 
prorektori

Qarorga muvofiq, nazariya va zamonaviy 
amaliyotni oʻquv jarayonlarida chambarchas 
bogʻlash natijasida endi talabalar jadvallar, 
taqdimot, surat yoki quritilgan oʻsimlik na-
munalaridan emas, balki oʻz qoʻli, amaliyoti, 
koʻnikmasi orqali dalada yetishtirgan tabiiy 
oʻsimliklar yoki nav, duragaylar asosida bilim 
olishiga zarur sharoit va imkoniyatlar yara-
tildi.

Qishloq xoʻjaligi sohasi tor mutaxassisligiga 
eʼtiborni kuchaytirish maqsadida ikkinchi oʻquv 
bosqichidan talabalarni oʻzi tanlagan ixtisos-
likka maqsadli yoʻnaltirish, bitiruv malakaviy 
diplom ishining zaminini shu davrdan shakllan-
tirish hamda bir talabaga universitetdan bir us-
toz va ilmiy-tadqiqot muassasasidan yoki ish-
lab chiqarishdan yana bir ustoz biriktirish tartibi 
yoʻlga qoʻyildi. Buni kengroq tushuntiradigan 
boʻlsak, avvallari olim agronom yoki olim chor-
vador deb yozilgan diplom berilardi. Oʻqishni 
bitirib borgan olim agronom avvalgi kolxoz 
yoki sovxozda paxtachilik kompleksida ish-
layotgan bosh yoki boʻlim agronomlariga yor-

damchi boʻlib 
faoliyat bosh-
lardi. Xoʻjalikda 
esa asosiy 
ekin gʻoʻza, 
qisman beda, 
makkajoʻxori yoki 
boshoqli don, asosan, 
ozuqa uchun yetishtiri-
lardi. Agronom gʻoʻza ye-
tishtirishni bilsa boʻldi edi. Hozir 
donli, dukkakli don, moyli, yem-xashak, sholi, 
sabzavot, dorivor oʻsimliklar yetishtiriladigan 
hamda shu tizimni boshqaradigan tor soha ix-
tisosligi boʻyicha agronomlar oʻta zarur.

Avvallari parrandachilik, ipakchilik, qu-
yonchilik, asalarichilik, baliqchilik, echkichilik, 
yilqi chilik va boshqa tor ixtisosliklarga umu-
man eʼtibor boʻlmagan, desak mubolagʻa 
boʻlmaydi. Vaholanki, har bir sohani oʻz egasi, 
mutaxassisi boshqarishi yuqori samara garo-
vidir. Tan  olish kerak, koʻplab hollarda ushbu 
yoʻnalishdagi uyushmalarni kadrlar bilan 
taʼminlash katta muammo boʻlib keldi. Haqiqiy 
kadrlarni tayyorlash esa yillar talab etadi. 

Mamlakatimiz rivojiga taʼsir etayotgan bar-
cha sunʼiy toʻsiqlar olib tashlanishi, tor sohalar-
ni tashkil etish va rivojlantirish boʻyicha qabul 
qilingan hujjatlar, moddiy qoʻllab-quvvatlash 
tor soha  ixtisosliklarini keskin rivojlantirishga 

katta turtki boʻlmoqda. Ayniqsa, tadbirkor-
likning tubdan qoʻllab-quvvatlanishi inqilobiy 
oʻzgarishlarga olib kelmoqda. Ana endi biz shu 
talablarga mos zamonaviy kadrlarni tayyorlab 
berishimiz ham qarz, ham farzdir. 

Chunki bu inqilobiy oʻzgarishlar samarasini 
yosh kadrlar belgilaydi. Shuning uchun ham 
universitetda bu masalaga jiddiy eʼtibor qa-
ratilmoqda. Ushbu jarayonda faqat talabalar 
emas, professor oʻqituvchilarning malakasi 
ham muhim. Shu bois, soʻnggi uch yil davom-
ida pedagog kadrlarni qayta tayyorlash va 
mala kasini oshirish markazlarida 400 nafar-
dan ortiq rahbar va pedagog xodimning mala-
kasi oshirildi.

Universitetimiz jahonning sohadagi nufuzli 
oliy taʼlim muassasalari bilan hamkorlikni jadal 
kengaytirmoqda. Jumladan, ICARDA, FAO, 
KOPIA, JAIKA, USAID tashkilotlari, Germani-
yaning ERASMUS+ dasturi BUZNET loyihasi 
asosida Buyuk Britaniya, AQSH, Estoniya, 
Italiya, Portugaliyadagi nufuzli universitet-
lar, Koreya Respublikasining Konkuk hamda 
Rossiyaning agrar sohadagi qator oliy taʼlim 
dargohlari bilan hamkorlik oʻrnatildi. Shu bilan 
birga, universitet talabalari va ilmiy izlanuvchi 
yoshlarni Germaniya, Janubiy Koreya, Xitoy, 
Rossiya va boshqa rivojlangan davlatlarga 
oʻqish va malaka oshirishga yuborish yoʻlga 
qoʻyilmoqda.

Soʻnggi yillarda universitetimiz nafaqat 
respublika, balki jahonda ham oʻz oʻrnini 
mustahkamlamoqda. Jumladan, oliy taʼlim 
muassasalari oʻrtasida yuritiladigan mil-
liy reytingda 15-oʻrindamiz. Markaziy Osiyo 
OTMlari oʻrtasida esa 38-oʻrinni egalladik. 
Toʻgʻri, bu borada qitʼa yoki dunyo miqyosida 
hali maqtanarli natijaga erishmadik. Lekin 
bugungi kunda taʼlim sifatini oshirish, xalqaro 
miqyosda raqobatbardosh kadrlar tayyorlash 
yoʻlida qilinayotgan ishlar kelgusida xalqaro 
reytinglarning yuqori qismidan oʻrin egallashi-
mizga zamin yaratadi.

Toshkent davlat agrar universitetini rivoj-
lantirish strategiyasi hamda “Yoʻl xaritasi”da 
ayni maqsadga qaratilgan dolzarb muammo 
va vazifalar qamrab olingan. Jumladan, 
tuproq unumdorligini tiklash, saqlash va 
 oshirish yoʻnalishida tuproqshunoslik va 
agrokimyo, dehqonchilik va melioratsiya 
hamda boshqa kafedralarning oʻqitish das-
turlari tubdan qayta koʻrib chiqildi. Zarur 
holatlarda darsliklar takomillashtirilib, qayta 
yoki yangidan chop etildi. 

Qishloq xoʻjaligi juda keng hamda murak-
kab soha. Murakkabligi uning tabiatga va tabi-
iy resurslarga bevosita bogʻliqligidir. Faslga 
nomutanosib ravishda kun isib yoki sovib ket-
sa, yogʻingarchilik kam yoki koʻp boʻlsa, yoxud 
sel, doʻl, kuchli shamol, qirov kabi tabiiy injiq-

liklar boʻlsa, qishloq xoʻjaligida bu kabi 
muammolar kelib chiqaveradi. 

Shuning uchun ishlab chiqa-
rishdagi tizimli muammolar-

ni aniqlash hamda ularni 
bartaraf etish boʻyicha 
Toshkent davlat agrar 
universiteti oʻquv tajriba 
xoʻjaligi tizimini ish-
lab chiqarishga joriy 
etish boʻyicha yangi 
yoʻnalish belgilangan. 

Bu esa taʼlim — fan — 
kafedra — ishlab chiqa-

rishning uzviy integratsi-
yasini taʼminlashga xizmat 

qiladi.
Hozir oʻqiyotgan yosh kadrlar 

nafaqat bugun, balki erta va keyingi 
davr talablariga ham tayyor boʻlishi kerak. 

Aytaylik, yurtimizda yildan-yilga suv tanqis 
boʻlib bormoqda. Hozirgi holatga mos bilim 
olgan mutaxassis 20 yil keyingi qurgʻoqchil 
sharoitda nima qilish kerakligini bilmasa, unda 
saʼy-harakatlarimiz zoye ketgan boʻladi. Shu-
ning uchun taʼlimda keyingi davrda boʻlishi 
mumkin boʻlgan holatlar ham inobatga olinib 
oʻqitilmoqda.

Qishloq xoʻjaligi iqtisodiyotimiz barqaror-
ligini taʼminlashda katta potensialga ega. 
Bugun taʼlim olayotgan yoshlar esa kuchli 
bilim va iqtidori bilan ertaga sarf-xarajatlar-
ni yanada qisqartirish, hosildorlikni oshi-
rish, qoʻshilgan qiymat yaratishning toʻliq 
zanjirini tashkil etish orqali yangi ishlab 
chiqarish quvvatlari barpo etilishi, eksport 
koʻrsatkichlari oshishi, yangidan-yangi qayta 
ishlash korxonalari va xizmat koʻrsatish tur-
lari yaratilishiga xizmat qiladi.

OʻZBEKISTON — FRANSIYA 
ALOQALARINING YANGI SAHIFASI

Oʻtgan yili Oʻzbekiston 
va Fransiya oʻrtasida 
2023-2025-yillarga 
moʻljallangan hamkorlik 
dasturini amalga 
oshirish va strategik 
sheriklik toʻgʻrisidagi 
bitim imzolangan. Shu 
bois, tashqi siyosat 
idoralari oʻrtasida 
2023-2024-yillarga 
moʻljallangan hamkorlik 
dasturi ishlab chiqilgan. Mazkur dasturlarda madaniy-
tarixiy meros, maktabgacha va oliy taʼlim, davlat xizmatlarini 
rivojlantirish kabi sohalardagi hamkorlik oʻz aksini topgan. 

Qo‘ng‘irotboy SHARIPOV,
texnika fanlari doktori, 
professor 

borasida hamkorlikni kengaytirishga 
 kelishildi. 

Davlatimiz rahbari tabiiy resurs-
larni qazib olish tarmogʻi, strategik 
xomashyo resurslarini qayta ish-
lash, gibrid, quyosh va shamol  elektr 
stansiyalari qurish, suv taʼminoti 
tizimlarini modernizatsiyalash, “aqlli” 
qishloq xoʻjaligini joriy etish, shahar 
transporti va turizm infratuzilmasini 

rivojlantirishga eʼtibor qaratdi. Mam-
lakatimizda “yashil” energetikadek 
muhim sohada strategik hamkorlikni 
rivojlantirish, EDF, “Voltalia” va “Total 
Energies” kompaniyalari bilan yirik 
loyihalar boshlanishi barchani birdek 
mamnun etdi.

Ishbilarmonlar oʻrtasidagi sherik-
likni ilgari surish uchun Oʻzbekiston 
— Fransiya savdo palatasi ishga 
tushishi hamda Toshkentda “Busi-
ness France” agentligining ofisini 
ochish rejalashtirilayotgani alohida 
qayd etildi.

Biznes-forumda energetika, togʻ-
kon sanoati, suv taʼminoti, trans-
port, qishloq xoʻjaligi, bank-moliya 
va boshqa sohalardagi hamkorlikda 
katta natijalarga erishilayotgani 
taʼkidlandi. Fransiya ishbilarmon 
doiralari bilan samarali va ochiq 
muloqotni kengaytirish uchun yangi 
platformalarni yaratishga tayyorlik 
bildirildi. 

Fransiya hukumati, yetakchi kom-
paniyalari va moliya institutlari ham 
Oʻzbekistondagi islohotlar dasturini 
faol qoʻllab-quvvatlashda davom et-
tirishidan manfaatdor ekanini qayd 
etdi. 

Kooperatsiyaning yana bir muhim 
yoʻnalishi strategik xomashyo 
resurslarini chuqur qayta ishlash va 
ilgʻor texnologiyalar asosida sanoat 

mahsulotlari ishlab chiqarishdir. Bu 
sohada “Orano” kompaniyasi bi-
lan sheriklikni kengaytirish rejalari 
oʻrganildi. Suv resurslaridan sa-
marali foydala nish va zamonaviy 
 infratuzilmani barpo etish, SUEZ, 
“Eiffage” va “Veolia” kompaniyalari 
bilan birgalikda yurtimiz suv taʼminoti 
va isitish tizimlarini modernizatsiya 
qilish chora-tadbirlari koʻrib chiqildi.

Navbatdagi muhim yoʻnalish si-
fatida qishloq xoʻjaligida raqobat-
bardoshlikni oshirish va oziq-ovqat 
xavfsizligini taʼminlashga katta eʼtibor 
qaratildi. Mamlakatimizda zamo-
naviy agrologistika majmualari qu rish 
boʻyicha Fransiya bilan faol hamkorlik 
qilish istiqbollari belgilab olindi.

Oʻtgan yili Oʻzbekiston va Fran-
siya oʻrtasida 2023-2025-yillarga 
moʻljallangan hamkorlik dasturini 

amalga oshirish va strategik sherik-
lik toʻgʻrisidagi bitim imzolangan. Shu 
bois, tashqi siyosat idoralari oʻrtasida 
2023-2024-yillarga moʻljallangan 
hamkorlik dasturi ishlab chiqilgan. 
Mazkur dasturlarda madaniy-tarixiy 
meros, maktabgacha va oliy taʼlim, 
davlat xizmatlarini rivojlantirish kabi 
sohalardagi hamkorlik oʻz aksini 
topgan. Shuningdek, fuqarolik avi-
atsiyasi, korrupsiyaga qarshi kurash, 
sudyalar malakasini oshirish, fransuz 
tilini oʻqitish va boshqa yoʻnalishlarda 
hujjatlar qabul qilingan.

Mazkur dastur doirasida umu-
miy qiymati 6 milliard yevrodan or-
tiq boʻlgan turli loyihalarni amalga 
 oshirish boʻyicha ikki tomonlama ke-
lishuvlar oliy darajadagi uchrashuv-
ning ahamiyati nechogʻliq yuqori ega 
ekanini koʻrsatadi.

Soʻnggi yillarda Oʻzbekiston 
va Fransiya oʻrtasidagi tovar ayir-
boshlash hajmi 10 barobar oshdi. 
Oʻzbekiston GSP+ benefitsiari maqo-
mini olgani ortidan meva-sabzavot, 
xususan, yongʻoq, toʻqimachilik 
mahsulotlari, gilam, elektrotexnika 
buyumlarining ayrim turlari ekspor-
tida oʻrtacha oʻsish kuzatildi. Bundan 
tashqari, mamlakatimiz Fransiya 
tashqi bozordan yetarli hajmda im-
port qiladigan ayrim turdagi mah-
sulotlarni yetkazib berish hajmini 
oshirishda hamkorlik qilmoqda. Me-
tallurgiya (mis, rux va qora metall), 
kimyo va toʻqimachilik mahsulotlari 
(tayyor kiyim-kechak, gilam), me-
va-sabzavot hamda polimer, baʼzi 
 elektrotexnika buyumlari shular jum-
lasidan.

Maʼlumotlarga koʻra, 2017-yildan 
buyon yurtimizda Fransiya kapi-
tali ishtirokidagi korxonalar soni 3,5 
barobar koʻpaygan, 100 foiz fransuz 
kapitaliga ega boʻlganlari 13 tadan 
46 taga oshgan.

Oʻzbekistonda Fransiya sar-
moyasi ishtirokida energetika, suv 
taʼminoti, chorvachilik, sayyohlik 
infratuzilmasini barpo etish kabi 
yoʻnalishlarda qator yirik sarmo-
yaviy loyihalar amalga oshirilmoqda. 
Bular Samarqand viloyatida quyosh 
fotoelektr stansiyasi, Sirdaryo vilo-
yatida kombinatsion elektr stansiyasi 
qurilishi, Surxondaryo viloyatida suv 
xoʻjaligi va ichimlik suv taʼminotini 
modernizatsiya qilish kabilardir. 
Oʻzbekistonga kelayotgan fran-
suz sayyohlari sonini koʻpaytirish 
boʻyicha zarur chora-tadbirlar koʻrish 
orqali turistik xizmatlar eksporti ham 
istiqbolli yoʻnalishdir.

Fransiya bilan savdo-iqtisodiy 
hamkorlik tobora kengayib, koʻproq 
tarmoq va yoʻnalishlarni qamrab ol-
gan holda diversifikatsiya qilinmoq-
da. Bu hamkorlik istiqbollari hali 
foydalanilmagan ulkan resurslardan 
samarali foydalanishni koʻzlaydi.

QISHLOQ XO‘JALIGI VA 

QO‘SHILGAN QIYMAT ZANJIRI

GSP+ BENEFITSIAR 

MAQOMIDA YUKSALISH

Boshlanishi 1-betda

Boshlanishi 1-betda

YANGI O‘ZBEKISTON

Darhaqiqat, davr mezonlari va haqiqatlari 
 fikrlashuv va qizgʻin munozaralar jarayonida 
oydinlashadi. Suhbatdoshimizning mutolaa 
zav qi, kitobxonlik borasida bildirgan mulohaza-
lari shu mavzuda bizni oʻylantirayotgan baʼzi 
savollar va muammolarga javob boʻlsa, ajab 
emas. 

 — Xurshid aka, bir suhbatingizda ijodni 
mubtalolik, deb taʼriflagansiz. Nazarimizda, 
asl kitobxonlar ham mubtalodirlar. Mutolaa 
quvvati ijodning tani, joni, ruhi, inson 
yuragiga najot bagʻishlovchi shuʼlaga 
oʻxshaydi...

— Kitobga boʻlgan muhabbat yigit-qizlar 
oʻrtasidagi muhabbatga oʻxshaydi. Har bir 
inson oʻz kasbiga, sevgan mashgʻulotiga, 
sevimli insoniga mubtalo boʻlgan singari chin 
kitobxonlik ham mubtalolikdir. Biz yozuvchilar 
ham chin maʼnoda kitobga ashaddiy 
mubtalomiz. Oʻqilmagan kunimiz umrimizning 
boy berilgan kunlaridir. Bir yaxshi koʻrgan 
sheʼrimizdan toʻrt qator oʻqib qoʻysak ham 
koʻnglimiz yayraydi, qalbimiz uygʻonadi, insoniy 
tuygʻularimiz charxlanadi, birovlarga yaxshilik 
qilgimiz kelib qoladi. Oʻqiyotgan odam tafakkur 
qiladi. Zero, insongina tafakkurga ega. 

Kishi yaxshi bir kasb-kor, hunar egasi 
boʻlishi mumkin, moddiy boyligi yetarlidir, 
biroq mutolaasiz hammasi kemtik, kitob oʻqib 
qalbini tarbiyalamasa, mubtaloligini asrab-
avaylamasa, komilligiga putur yetadi. Yozuvchi 
Tohir Malik koʻpincha “Biz oʻquvchi emas 
yozuvchimiz, yozuvchi odam oʻqishi shart 
emas”, deya tagdor hazillashardi. Oʻqimagan 
odam yozadimi?! Yozuvchi hayotining yarmi 
yozish, yarmi oʻqishdan iborat, jiddiy oʻqish 
esa bu mehnat. “Oʻtkan kunlar”ni yoki “Qutlugʻ 
qon”ni, “Ulugʻbek xazinasi”ni oʻqish oddiy 
kitobxon nuqtayi nazaridan oʻqish boshqa, 
yozuvchi nuqtayi nazaridan butunlay boshqa 
mutolaa. Shu kunlarda Abdulla Qahhorning 
hamma asarlarini ikki karra qayta oʻqib 
chiqdim. Hayotim davomida  qayta-qayta 
oʻn besh martalab oʻqigan kitoblarim bor. 
Hozir Abdulla Qahhorning uy muzeyidan 
kelyapman. Ikki soatdan ortiq oʻsha yerda 
oʻtirdim, oʻqidim. Oʻzimizcha Abdulla Qodiriyni, 
Abdulla Qahhorni yaxshi bilaman, deb 
oʻylaymiz. Bundan yigirma yil, oʻttiz yil oldin 
“Oʻtkan kunlar”ni, “Sarob”ni oʻqiganlarimiz 
butunlay boshqacha taassurotlar taqdim 
etgan boʻlsa, bugungi kun odamlari koʻzi 
bilan qarasak, yangi bir asar oʻqiyotgandek 
boʻlamiz. Hayotimiz oʻzgaryapti, odamlar 
oʻzgarmoqda, lekin bundan bir necha 
yillar oldin yozilgan asarlarning mohiyati 

oʻzgarmagan, taʼsir kuchi, zamon bilan 
hamqadamligi oʻzgarmagan, moʻjiza bu.

Erkin Vohidov, Abdulla Oripov, Rauf 
Parfilarni sevib oʻqimaslikning iloji yoʻq. Bu 
esa mubtalolikka qoʻyilgan birinchi qadamlar, 
mutolaaga oshiqlikning boshlanish nuqtasi 
boʻlsa, ajabmas. Ikki misra bir qadam, u yogʻi 
endi kitobsevarlik... Mahmudxoʻja Behbudiy 
ziyoli boʻlishni orzu qilgan inson kamida toʻrtta 
tilni bilishi kerak, degan ekan. Hozirgi kunda 
oʻnta tilni bilsangiz ham kamlik qilyapti. Yuz yil 
oldin Behbudiy bugunimiz haqida bilgan ekan-
da. Oʻz ona tilimizda, rus tilida oʻqiganimiz oz, 
asarlarni originalda oʻqigimiz keladi. Nashr 

etilayotgan kitoblarning sanogʻi yoʻq, misoli 
cheksiz ummon,  tubsiz dengiz. Qani edi 
odam ming yil yashasa, xudo ming yil umr 
bersa-yu, oʻsha umrning sakkiz yuz yilini 
kitob mutolaasiga bagʻishlasang. Ojiz va osiy 
bandaning ushalmas orzusi bu.

— Eng yaxshi kitobxonni qanday 

tasavvur qilasiz?

 

— Men oʻzimni soʻzga, kitobga, adabiyotga 
munosabat borasida Oʻzbekiston Qahramoni, 
adabiyotshunos Ibrohim Gʻafurovning 
shogirdiman deb bilaman. Umrim davomida bu 
insonga teng keladigan kitobxonni koʻrmadim. 
Eng nufuzli adabiyotshunoslar ham jahon 
adabiyotini asosan, Gʻarb va Sharqqa 
boʻlib tadqiq etganlar. Ibrohim Gʻafurov 
esa Gʻarb-u Sharqning benazir oʻquvchisi, 
har ikki tomon asarlarini yurak tomiridan 

oʻtkazib his etuvchi bilimdon kitobxon. Ustoz 
Dostoyevskiy, Xeminguey, Joys, Markes, 
Mopassan, Turgenev, Aytmatov singari daho 
ijodkorlarning eng sara asarlarini xalqimizga 
yaqindan tanishtirdi. Joysning “Uliss” asarini 
oʻqishning, tushunishning oʻzi har qanday 
yozuvchiga oson boʻlmaydi. Uning ruhiga 
kirish uchun oʻn martalab oʻqish kerak, jahon 
adabiyotidagi eng murakkab asar tarjimasini 
haqiqiy maʼnoda maʼnaviy jasorat, desak 
mubolagʻa boʻlmas. Ibrohim Gʻafurovning 
“Mangu latofat” kitobida “Millatning 
billurlanishi” degan sarlavhali maqola bor. Bu 
billurlanishning bosh mezoni kitobxonlik va 
mutolaadir...

 Ustozning kitobga, mutolaaga tashnaligi, 
eng sara kitoblarni topib oʻqishga doʻstlari, 
umuman, barcha kitobxonlarni muntazar 
undar edi. 

... SUMning yonidagi doʻkonga Bekketning 
esselari keladigan, shundan xabardor boʻlib 
turaylik... Veresayevning Gogolga, Pushkinga 
bagʻishlangan tadqiqot-asarlarini oʻqish 
kerak... Talabalar shaharchasi yaqinidagi 
eski kitoblar doʻkonida Nabokovning “Другие 
берега”si chang bosib yotibdi, oʻqishni 
tavsiya qilaman... Mishel Uelbekning toʻrtta 
romanini oʻqidim, tafakkur sarhadsizligi, 
uslub xilma-xilligini koʻrishni istasangiz 
oʻqing, degan daʼvatlari bilan qanchadan-
qancha kitoblarni oʻqishimga sababchi 
boʻlgan. “Meni kitob tarbiyalagan, birinchi 
ustozim kitob. Men kitobga ishonaman, 
kitobga boʻlgan muhabbatimni hech qachon 
oʻzgartirmayman”, degan qatʼiy qarori bor. Bu 
ishonch eʼtiqod bilan chambarchas bogʻliq. 

Erkin Vohidov, Abdulla Oripov, Temur 
Poʻlatovdek benazir kitobxonlar bilan 
suhbatlashib dunyoni kezib chiqqandek 
boʻlardim. Ular sizni katta aql egalari 
bilan, isteʼdodlar bilan tanishtiradi. Istagan 
kutubxonasiga, istagan xonadoniga olib kirib 
doʻstlashtiradi. Men Ryunoske Akutagavaning 
kimligini qayerdan bilar edim, mana shunday 
ulugʻ kitobxonlar tanishtirganlaridan soʻng 
uning muxlisiga aylandim qoldim. Kendzaburo 
Oening ijodiy laboratoriyasini, Kobe Abening 
uslub va tafakkur dunyosini, Yasunari 
Kavabata ilhom asrorlarini mutafakkir 
oʻquvchilar taʼsirida angladim. Markes, 
Kortasar bilan shunchaki qadrdon boʻlib 
qolmaganman, bunga ham sababchilar 

boʻlgan. Mening eng yaqin doʻstlarimdan 
biri Fyodor Dostoyevskiy. Uning olamdan 
oʻtganiga ham yuz yillardan oshib ketdi, lekin 
u qadrdon ogʻaynim. Dostoyevskiy istagan 
odam bilan doʻst boʻlaman, deb qoʻllarini 
choʻzib turibdi. Buyuk inson yozganlarimni 
oʻqisang oʻzingni bilasan, xalqingni taniysan, 
demoqda. Oʻzbeklarni bilmoqchi boʻlsang 
Lotin Amerikasi xalqlari yozuvchilarini 
oʻqigin. Azaliy savollarga javobni ularning 
yozganlaridan topasan... 

Davlatimiz rahbari yillar davomida islohotlar 
uchun intilyapti. Eng katta islohot odamning 
qalbidan, ongidan, tafakkuridan boshlanadi. 
Avvalo, insonning ruhi yangilanishi kerak. Kitob 
oʻqimagan odamning ruhi qanday yangilansin 
axir. Shuning uchun kitob tanlovlari oʻtkazilib 
gʻoliblarga katta-katta sovgʻalar berilyapti. 
Men ham oʻsha tanlovlarda hakamlar aʼzosi 
sifatida ishtirok etdim, ochigʻi, havasim keldi. 
Oʻn toʻrt, oʻn besh yoshli yigit-qizlar 400 ta 500 
ta kitob oʻqiganman demoqda. Ana shunday 
ilmli yoshlarni koʻrsak dilimiz yorishib ketadi, 
boshimiz osmonga yetadi, koʻnglimiz oʻsadi.

— Siz nafaqat taniqli yozuvchi, shu 
bilan birga, yaxshi kitobxonsiz. Shu 
maʼnoda haqiqiy kitobxonda ularni xarid 
qilish, noyob asarlarni topib mutolaa 
qilish, ayni paytda uni qizgʻonish bilan 
bogʻliq kechinmalar ham boʻladi. 

— Ish yuzasidan taniqli faylasuf olim, 
jamoat arbobi Sulaymon Azimovning 
kutubxonasida boʻlib, oʻzimni xuddi 
kitoblarning moviy dengiziga tushib 
qolgandek his etganman. Kitoblarga liq 
toʻla javonlar, qadimgi yunon tarixidan 
tortib, mamlakatlar tarixi, adabiyot, falsafa, 
sanʼat, psixologiya, siyosatshunoslik, huquq, 
notiqlikka oid kitoblar, qomuslar hammasi 
chinakam moʻjiza boʻlib koʻringan. Domlaning 
zich qilib taxlangan kitoblari orasidan Aleksey 
Losevning “Эстетика Возрождения” kitobini 
sugʻurib olib varaqlay boshlaganman. Bir-ikki 
jumla oʻqiboq kitobga shunchalar sehrlanib 
qolganmanki, qani edi shu kitob sizga, deb 

yuborsalar degan ilinj vujudimni egallab 
olgan. Qiziqishim zoʻrligidan xayolimdagi 
shumlikni tilimga ham chiqarganman, domla, 
kitobni oʻqishga berib turish madaniyatiga 
qandaysiz, degan savolimga “menda unday 
madaniyat shakllanmagan”, deya keskin 
 javob bergan. Mana sizga kitobga muhabbat 
va kitobni qizgʻonish tuygʻusi. Domlaning 
yana bir gapi hech esimdan chiqmaydi, 
oʻshanda u kishi men kitoblar bilan tirikman, 
degan edi. Javonidagi kitoblarning deyarli 
hammasining hoshiyasiga qoralama belgi-
alomatlar, luqmalar, taʼkidlar, tahliliy fikrlar, 
tanqidiy mulohazalar yozib chiqqan ediki, 
mana shu bitiklarning oʻzi kitob haqida kitob 
boʻlgudek edi. Keyinchalik bu uchrashuvimiz 
haqida maqola ham yozganman. Navbatdagi 
safar koʻrishganimizda domla “Эстетика 
Возрождения”ni menga oʻz dastxati bilan 
sovgʻa qildi.

Kitobsevar-kitobyigʻarlardan biri Murod 
Xidirning uyi bamisoli kutubxona edi. Ularni 
koʻrib, koʻzingiz quvonadi. Biroq kitobga oʻta 
qizgʻonchiq boʻlgan Murod Хidir hech kimga 
kitob bermas ekan. Bir kuni uyiga borganimizda 
Sartrning “Slova” deb nomlangan yupqagina 
kitobini oʻqishga berib turing, deb soʻraganman. 

U qatʼiy ohangda, yoʻq deb turib olgan. Avvaliga 
hazillashyapti deb oʻyladim, qarasam jiddiy, 
bir haftada aniq qaytarishimni aytsam ham 
koʻnmadi. Qattiq xafa boʻlganman. Doʻstlar 
bilan bir gurungda astoydil ranjiganimdan mana 
shu qizgʻonchiqligini aytib yuboribman. Bir kuni 

ishdan qaytib kelsam, och qizgʻish  muqovali 
“Слова”ni kimdir uyimizga tashlab ketibdi. Bu 
kitob oʻsha voqeani kimdandir eshitib qolgan 
yozuvchi doʻstimiz Olim Otaxonning sovgʻasi 
edi. 

Kitobga boʻlgan ishonch, kitob mutolaasiga 
boʻlgan muhabbat yoʻqolsa, bu dunyo 
gʻariblashib qoladi. Baʼzi bir odamlar istehzo 
bilan, kulimsirab bizni “kitobiy” deyishadi. 
Bizning kitobiy fikrlarimiz ularning “hayotiy” 
fikrlaridan ming karra hayotiyroq, jozibaliroq. 

Marhamat qilib kitob oʻqigin, qalbing zarralarini 
chertib, ruhingni uygʻotib yuborsin rohat 
qilasan, oʻzingni boshqa odam deb his etasan.

— Agar bir kitobxon kuniga 50 sahifadan 
oʻqisa, 50 yil davomida oʻrtacha 300 betli 
kitobdan 3 mingta mutolaa qilarkan. 
Birgina Alisher Navoiy nomidagi Milliy 
kutubxonamiz 7,3 million kitob fondiga 
ega. Kutubxonada kuniga oʻntadan kitobni 
koʻzdan kechirib chiqsak ham ularning 
hammasini varaqlab koʻrish uchun 2000 yil 
vaqt sarflashga toʻgʻri keladi. Inson umri 
kitoblar sanogʻi oldida qanchalar qisqa. 
Onore de Balzak har qanday romanni 

yarim soatda oʻqib tugatgan ekan. Sizning 
oʻqish tezligingiz va uslubingiz qanday? 

— Doimo yonimda kitob yuradi, bir 
yoʻla ikki-uchta kitob oʻqiyman. Ming afsus, 
boshqalardek tez oʻqish sir-asrorlarini 
oʻrganmadim. Oʻqigan har qanday kitobimga 
chizib, belgilar qoʻyib, taassurot va fikrlarimni 
qogʻozga tushirib oʻqishga harakat qilaman. 
Bolalik yillarimda, yoshligimdan qanchadan-
qancha asarlar oʻqimay, haqiqiy jiddiy kitob 
oʻqishni oʻttiz yoshlarimda oʻrgangandekman. 

Hayotimda jiddiy oʻzgarish yasagan 
kitob “Эстетика поведения” (“Hulq-atvor 
nafosati”) maqolalar toʻplami boʻlgan desam 
xato qilmayman. Bu kitobni uch marta 
qayta-qayta oʻqiganman. Mening feʼlimni, 
dunyoqarashimni tubdan oʻzgartirgan 
kitob shu. Hatto jurnalistika fakultetidagi 

saboqdosh doʻstlarimni ham shu  kitobni 
 oʻqishga majburlagan paytlarim boʻlgan. Men 
bu kitobni “Farosat kitobi”, “Nazokat kitobi” 
degan boʻlardim, uni oʻzbek tiliga tarjima qilib, 
har bir kelinning sepiga qoʻshib qoʻyishni taklif 
etardim. 

Oʻzbek adabiyotiga oid hamma kitoblarni 
bitta qoʻymay oʻqiganman desam ishoning. 
Moskvada, shuningdek, Boltiqboʻyi 
Respublikalari, Gruziya, Ozarbayjonda nashr 
etiladigan adabiy-badiiy gazeta-jurnallarga 
obuna boʻlar edim. Ayrim maqolalarni erinmay 
daftarga koʻchirib yozib chiqqanman. Meni 
haqiqiy maʼnoda aqldan ozdirgan asarlar 
F.Dostoyevskiyning “Jinoyat va jazo”, “Telba” 
romanlari. Adibning “Bechora kishilar”, “Oʻlik 
uydan maktublar” romanlari badiiy asar 
haqidagi tushunchalarimni ostin-ustun qilib 
yuborgan. Leonid Andreyev, Andrey Platonov, 
Akutagava Ryunoske, Kendzaburo Oe, 
Stefan Sveyg yana keyinroq Frans Kafka, 
Alber Kamyu, Lotin Amerikasi adabiyoti 
namoyandalarining betakror asarlarini 
saboqdosh tengqurlarim bilan talashib-
tortishib oʻqiganmiz. Dogʻistonliklarning 
Rasul Hamzatovi, qirgʻizlarning Chingiz 
Aytmatovi, ozarlarning Anori, armanlarning 
Grant Matevoyasani, gurjilarning Nodar 
Dumbadzesi safida qaddini gʻoz tutib 
turadigan adibimiz Temir Poʻlatov nasridan 
ham koʻp taʼsirlanganman. Bir vaqtlar uning 
har bir asaridagi voqeliklar, qahramonlar 
tasvirini yoddan aytib bera olardim. Umrning 
har bir lahzasidan unumli foydalanish, 
qimmatli fursatlarni mutolaaga bagʻishlash 
ogʻrigʻi hamisha qiynaydi.

Nashriyotlardan birida hali dunyo yuzini 
koʻrmagan, oʻzining chop etilish muddatini 
toqat bilan kutib yotgan bitiklar orasidan 
Najmiddin Komilovning “Tasavvuf” deb 
nomlangan qoʻlyozmasini topib olganman. 
Chang bosib yotgan asarni katta qiziqish 
bilan oʻqib chiqdim, tasavvurimdagi dunyo 
tamomila oʻzgardi. Qaytadan tugʻilgandek, 
oʻqishni, harflarni qaytadan oʻrgangandek, 
kitob oʻqish mashqini qaytadan kashf 
etgandek edim. Komillik sirlarini oʻrganish 
orzusi qalbimni butunlay ishgʻol etdi. Oradan 
bir necha yil oʻtib, oʻsha qoʻlyozma kitob holida 
chop etilgach yana qayta oʻqidim va angladim 
tasavvuf taʼlimoti butun insoniyat tafakkurini 
ilohiy neʼmat sifatida bir nuqtada jamlaydi. 
Odamlarni dunyoviy nafs zanjirlaridan 
ogoh etib ilohiy Uygʻonish choʻqqilariga 
yetaklaydi… Oʻsha kezlar tasavvuf ilmiga doir 
N.Komilovning ikki jildlik kitobidan boshqa 
hech narsa topolmas edik, hozir allomalarning 
qator-qator bitiklari, koʻplab tarjima asarlar 
mavjud, ularning hammasini oʻqiging keladi. 
Yana bir narsani aytishim kerak, adiblarning 
besh jild, oʻn jild, oʻttiz jildlik saylanma asarlari 
bor, haqiqiy kitobxon shularning hammasini bir 
boshidan qoldirmasdan oʻqishga odatlanishi 
kerak. Shunda yozuvchi dunyoqarashining 
evolyutsiyasi aniqlashadi. Onore de 

Balzakning mutolaasini boshladikmi 30 
tomini erinmasdan oʻqish kerak. Lev Tolstoyni 
oʻqishni boshlasangiz 90 jildigini diqqat-eʼtibor 
bilan koʻzdan kechirib chiqish uchun qancha 
vaqtingiz ketsa ham ayamasligingiz, chidam 
va zavqni uygʻunlashtirib oʻqishingiz lozim. 
Hali bir martalik oʻqish haqida gapiryapmiz. 
Ikki marta oʻqish uchun umrimiz vafo 
qilarmikan? Dunyoda kitoblarning sanogʻi 
yoʻq, lekin bir vaqtlar oʻqigan asarlaringizni 
yana sogʻinasiz, qayta oʻqishni istaysiz, oʻsha 
qahramonlar xayoli bilan yashagingiz, sevimli 
yozuvchingiz bilan suhbatlashgingiz keladi. 
Hayotning juda katta paradoksi bu. Bir umrda 
qancha kitob oʻqish mumkin, mutolaaning 
oxiri yoʻq, ulgurish kerak, ulgurish...

— Ayni lahzalarda yozuvchi 
Xurshid Doʻstmuhammadning shaxsiy 
kutubxonasini xayolan tasavvur qilishimiz 

uchun imkon berib, u haqda oʻzingiz 
soʻzlab bersangiz? 

— Shaxsiy kutubxonamning eng katta 
muammosi joy masalasi. Har kuni koʻchadan 
uyga kirib borishimizda, albatta, qoʻlimizda 
ikkita kitob boʻladi. Umr yoʻldoshim qoʻlimdagi 
kitoblarni koʻrib endi bularni qayerga joylaysiz, 
deb taajjublanadi. Xonadonimizda cherdak 
ham, bolaxona ham, yoʻlak, yertoʻla ham, 
mehmonxona, yotoqxona ham kitob bilan 
toʻla. Bular mening hayotda topgan eng katta 
mulkim, boyligim. Orasida oʻqimaganlarim ham 
bor boʻlishi mumkin. Asqad Muxtorning yaxshi 
gapi bor. Sotib olgan kitoblaring emas, oʻqigan 
kitoblaring seniki, deydi adib. Kutubxonamda 
Said Ahmad, Oʻtkir Hoshimov, Asqad Muxtor, 
Odil Yoqubov, Pirimqul Qodirovlarning dastxat 
yozib bergan kitoblari bor. Erkin Vohidovning 
deyarli barcha kitoblarida dastxat bitilgan. 
Rahmatli Ozod Sharafiddinovning uyidagi 
yuzlab kitoblarda dastxat boʻlardi, koʻrib 
havas qilardim. Shunday paytlar boʻladiki, 
bir kitobni toʻrt-besh marta oʻqishga toʻgʻri 
keladi. Agar Erkin Vohidovni sogʻinsam, u 
kishining kitoblarini, Halima Xudoyberdiyevani 
sogʻinsam, opaning sheʼrlarini bir varaqlab 
qoʻysam ham koʻnglim taskin topadi. Rauf 
Parfi, Asqad Muxtor iztiroblarga toʻla sheʼrlarini 
qay holatda yozgan boʻlsa oʻsha holatga 
yaqin kechinmalar qalbimdan oʻtadi. Omon 
Matjonning falsafalari osmondan tushmagan, 
tasodif emas. Bir insonning butun vujudi bilan 
oʻqigan, oʻrganganlarining mahsuli, xulosasi, 
hosili. Kitob bilan ishlash eng huzurli ish. 
Yaxshiyam insonga shu baxt ato etilgan. 
Men kitobsevar odamlarni yaxshi koʻrib 
ketaman. Bagʻrimga bosib quchgim keladi. 
Kitobni yaxshi koʻraman, desa ol deyman, 
xohlaganingni olib oʻqi. Baʼzisi qaytadi, baʼzisi 
qaytmaydi. Qaytmagan arzanda kitoblarim 
ham bor. Nachora, qismat ekan, chidayman, 
alamimdan tilimni tishlayman. Baribir uyimga 
kimdir kitob soʻrab kelsa yoʻq, deya olmayman. 
Shunday tanishlarim, qarindoshlarim borki, 
muntazam kitob almashib oʻqib turadi, men 
ularni nihoyatda hurmat qilaman. Mutolaasiz 
insonning hayoti nihoyatda zerikarli, tasavvur 
qilib boʻlmas darajada gʻaribdir. Odamlar 
mana shu haqiqatni his etsalar, anglasalar edi. 
Eng katta kashfiyot nima boʻlardi, bilasizmi? 
Insonlarda kitobga muhabbat uygʻotadigan bir 
eleksir ishlab chiqarilsa edi, boshqa hamma 
muammolar oʻz-oʻzidan hal boʻlib ketar edi. 

Bugun yoshlarimizning qoʻlidagi telefonda 
butun dunyo kaftdek namoyon. Ochigʻi, 
telefon orqali oʻqish ham kerak, lekin bu 
jiddiy mutolaa emas. Uyali aloqa vositalarini 
cheklashning imkoni, iloji, hojati ham yoʻq, 
u ham oʻz vazifasini oʻtashi shart. Qoʻliga 
kitob olib, iloji boʻlsa tagiga chizib, alohida 
bir daftarga yozib oʻqish bu mutlaqo boshqa 
taassurot. Hozir dunyoda elektron nashrlar 
bilan bosma nashrlarning qaysidir darajada 
raqobati kechyapti. Bizning avlod vakillari 
bosma nashr, gazeta, jurnalsiz hayotlarini 
tasavvur eta olmaydi. Gazeta, jurnal oʻqigan 
va oʻqimagan odamlarning madaniyati, 
ichki dunyosi, qarashlari, fikrlashida keskin 
farq bilinadi. Oʻqimaganlarning oʻzlari bu 
kamchiliklarini bilmasliklari mumkin, chunki 
ular oʻz ayblarini anglamaydigan odamlar... 

— Xalqimizga tortiq etgan asarlaringiz 

va bugungi samimiy suhbat uchun 

tashakkur. 

Dildora MARDIYEVA suhbatlashdi.

“Haqiqat fikrlar almashuvining oqibatidir. Fikr fikrga doya. Inson 
inson bilan, suhbat-u anjumanlar bilan tirik, barhayot... Xossatan, 
suhbatdoshing aytqoningni ziyrak ilgʻasa, fikr almashuvchilar posangisi 
teng kelsa munozara magʻzi quyuqlashar. Shu qabilda kalavaning yipi 
topilgani sari soʻz soʻzga, jumla jumlaga, mavzu mavzuga ulanadi. 
Ichingda qaynab-toshayotgan dardlaringni xumordan chiqaroq toʻkasan, 
sochasan. Bilʼaks, tinglamoq, toʻgʻri uqmoq qasdidagi insonlar boʻlmasa 
aytqon soʻzlaring zoye”, deydi taniqli yozuvchi Xurshid Doʻstmuhammad 
“Umid guli” nomli hikoyasida.

Eng katta islohot odam qalbidan, ongidan, 
tafakkuridan boshlanadi

Bugun yoshlarimizning qoʻlidagi telefonda butun 
dunyo kaftdek namoyon. Ochigʻi, telefon orqali oʻqish 
ham kerak, lekin bu jiddiy mutolaa emas. Uyali aloqa 
vositalarini cheklashning imkoni, iloji, hojati ham yoʻq, 
u ham oʻz vazifasini oʻtashi shart. Qoʻliga kitob olib, 
iloji boʻlsa tagiga chizib, alohida bir daftarga yozib 
oʻqish bu mutlaqo boshqa taassurot.


